
МахуэшхуэмкIэ ехъуэхъуащ

АДЫГЕЙ. ЩIыналъэм и Iэтащхьэ КъумпIыл Мурат 
республикэм щыпсэухэм ехъуэхъуащ Унагъуэм, лъа гъу-
ныгъэм, зэхуэпэжыныгъэм я урысейпсо махуэмкIэ. 

- Мы махуэ дахэм дэ псоми дигу къегъэкIыж унагъуэр 
щIэгъэкъуэн нэхъыщхьэу зэрыщытыр. ИпэжыпIэкIэ 
аращ дэ дыщесэр гуапагъэм, пщIэм, Iыхьлыхэм гулъы-
тэ яхуэщIыным. Унагъуэ жьэгур сыт щыгъуи къонэж 
тын шыпIэрэ шынагъуэншэу, къыщыппэплъэ икIи 
къыщыпщыгуфIыкI щIыпIэу. 

Нобэ фIыщIэ яхудощI, дыкъэзылъхуахэм, я лъагъу ны-
гъэ гъунапкъэншэмрэ Iущыгъэмрэ, ди бынхэм – 
мыхьэнэщIэрэ гуфIэгъуэкIэ ди гъащIэр зэрагъэнщIым 
папщIэ. ИпэжыпIэкIэ унагъуэм илъ зэгурыIуэр, хьэ-
щIагъ кIэ зэрыфIыр я лъабжьэ быдэщ мамырыгъэмрэ 
жылагъуэ зэгурыIуэныгъэмрэ. 

Урысейм и Президент Путин Владимиррэ Правите-
льствэмрэ гулъытэшхуэ хуащI къэралым унагъуэр щы-
гъэбыдэным, - жиIащ республикэм и Iэтащхьэм.

Ветераным автомашинэ иратащ

КЪЭРЭШЕЙ-ШЭРДЖЭС. Дзэ Iуэху хэхам и ветеран 
Хьэту Темырлан къратащ IэкIэ зэрагъакIуэ автома-
шинэ. Ар абы сэбэп къыхуэхъунущ игъуэта уIэгъэ 
хьэлъэхэм иужькIэ мамыр гъащIэм нэхъ псынщIэу 
хэзэгъэжынымкIэ.

Автомашинэр къритащ «Хэкум и хъумакIуэхэр» 
къэрал фондым. Ветераным IункIыбзэIухыр IэщIилъ-
хьащ абы и щIыналъэ къудамэм и унафэщI Абазэлий 
Марат. 

- Ди къалэн нэхъыщхьэр дзэ Iуэху хэхам и дэтхэнэ ве-
теранми зыщIэдгъэкъуэнырщ, зэфIэувэжу гъащIэм нэ-
су хэзэгъэжыныр къызэдгъэпэщынырщ, – жиIащ статс-
секретарь – УФ-м ЗыхъумэжыныгъэмкIэ и министер-
ствэм и унафэщIым и къуэдзэ, фондым и Iэтащхьэ Ци-
вилевэ Аннэ.

Хьэту Темырланрэ и щхьэгъусэмрэ фондым и лэжьа-
кIуэхэм фIыщIэ хуащIащ къазэрыдэIэпыкъуам папщIэ. 

УЭРДОКЪУЭ Женя. 

Дэ, адыгэм, ди 
хабзэр аращ

Километр плIыщIым 
щIигъу къагъэщIэрэщIэж

УФ-м и Президент Путин Владимир и 
УнафэкIэ, Урысейм 2022 гъэм бадзэуэ-
гъуэм и 8-м щегъэжьауэ щагъэлъапIэ 
Унагъуэм, лъагъуныгъэм, зэхуэпэжыны-
гъэм я махуэр. 

ДУНЕЙМ къытехьа цIыхум гъащIэм и 
япэ лъэбакъуэр химычэ щIыкIэ зыхещIэ 
унагъуэм и къарур. Пэжщ, дэтхэнэ зыри 
адэрэ анэрэ къыщхьэщыту къалъхур-
къым. ИтIани, лъагъуныгъэмрэ ар къы-
зыб гъэдэкI цIыху гъунэгъумрэ я уасэр зы-
химыщIауэ зыгуэр дунейм тету фIэщщIы-
гъуейщ. ЦIыхур цIыху зыщIыж гурыщIэ 
къабзэхэри, абы и псэукIэм лъабжьэрэ 
гъуа зэрэ хуэхъу унэтIыныгъэ щхьэпэхэри 
къыздехь псэ зыIутыр адрейхэм къахэзы-
гъэщ лъагъуныгъэм. Унэрысхэр щызэ-
хуэIэфI унагъуэм къыщыдэкIуэтея сабийм 
и гъэсэныгъэри нэхъ ирикъуауэ, и цIыху 
хэтыкIэри нэхъ гумащIэу зэрыщытымкIэ 
псори акъылэгъу къызэрыддэхъунум шэч 
къытетхьэркъым. 

Кавказ Ищхъэрэр къапщтэмэ, мыбы 
щыпсэухэм адэ-анэм, къызэщIэубыдауэ – 
нэхъыжьхэм хуащI пщIэм деж къы щы-
щIедзэ унагъуэм и мыхьэнэм. «Дыщэ хэс 
нэхърэ - жьы зыбгъэдэс», «Анэ бгъафэрэ 
хъурыфэ джэдыгурэ», «Анэр нэм хуэдэщ, 
адэр дэм хуэдэщ», «Шыпхъум и гур дэлъ-
хумкIэ гъэзащ», «Шыпхъуншэ нэхърэ - 
шыпхъу нэф» - я кIэм унэплъысынукъым 
ди анэдэлъхубзэм и закъуэ унагъуэм щы-
тепщэу щытыпхъэ хабзэхэм ятеухуа Iущы-
гъэу хэтым. «ФIыуэ слъагъум хуэзмыщIэ-
нур сремыIэ» псалъэжьым а зи гугъу тщIа 
псори къызэщIиубыдэу пхужыIэнущ. 

Унагъуэмрэ лъагъуныгъэмрэ дыщытеп-
сэлъыхькIэ, пэжыгъэм, нэхъ хуэзэу жыпIэ-

нумэ – зэхуэпэжыным и мыхьэнэри къыхэ-
гъэ щыпхъэщ. Мыбдежым литературэр 
нэхъ къытхуэщхьэпэну къыщIэкIынщ. 
«Зэб гъэсахэм щхьэкIэ, упсэуху жэуап лы-
ныгъэ уохь», - жиIэгъащ франджы тхакIуэ 
Сент-Экзюпери Антуан. Зэрытлъагъущи, 
сыт хуэдэ псэукIэ хабзэми егъэдахэ цIыхур 
унагъуэм къыщыхъун, адэ-анэм, адэшхуэ-
анэшхуэхэм яхуиIэ пщIэр ихъумэн зэры-
хуейр, апщIондэху езым и зыужьыныгъэ-
ри здынэсыпхъэм зэрынэсыр къигъэ лъа-
гъуэу. 

Нобэрей дунейм зыщуплъыхьмэ, зэма-
ным цIыхур кIуэ пэтми и закъуэ псэуфы-
ным нэхъ зэрытригъэгушхуэр нэрылъа-
гъущ. ТехникэщIэр къожьэ, телефон «губ-
зыгъэхэм» уи унэ щIэсыжу утрагъэу, уи 
Iыхьлыхэр жыжьэу къанэкIи, ахэр уи унэм 
щIэмыскIи ягъэ мыкIын хуэдэу къыпща-
гъэхъу. Апхуэдэ бгъэдыхьэкIэм адэ-анэм 
я уасэри, абы къыдэкIуэу – унагъуэм, еща-
нэ лъэбакъуэу – Хэкум я уасэр кIэригъэхуу 
къыпфIегъэщI. Иджырей цIыхур нэхъ гу 
быдэ зэрыхъуари къызыдэкIуэр ди япэ 
ита хэм я щабагъыр зэрытхуэчэмыр армы-
рауэ пIэрэ?! А гупсысэхэм дыхуэзыша но-
бэрей махуэшхуэм иджыри зэ дигу къе-
гъэкIыж цIыхугъэм и нэщэнэ нэхъыщхьэу 
щыт лъагъуныгъэр адэжь лъапсэм къы зэ-
рыщежьэр, гъащIэм дезыгъэзэгъ хьэлыфI 
псори къытхэзыпщэр анэ куэщIрауэ 
зэрыщытыр. 

Сабийр дунейм къытехьа нэужь, хъуэ-
хъум я нэхъыфIу адыгэхэм жаIэри зыщыд-
гъэгъупщэнкъым: «Къэзылъхуам Тхьэм 
здригъэпIыж». Зы сабии зеиншэ щре-
мыхъу ди республикэми, къэралми, зэры-
дунейуи! 

 ЧЭРИМ Марианнэ. 

Си лъахэгъу лъапIэхэ! 
Унагъуэм, лъагъуныгъэм, пэжыгъэм я махуэм ди къэралым щыпсэухэм лъапIэныгъэ 

нэхъ нэхухэм зыхуагъазэ – дыкъыщалъхуа унэм, ди нэхъыжьхэмрэ ди нэхъыщIэхэмрэ, ди 
къе жьапIэмрэ ди къэкIуэнумрэ дапызыщIэ къуэпсхэм. 

УФ-м и Президент Путин Владимир и УнафэкIэ яублауэ щыта мы махуэшхуэр къэралым 
тегъэщIапIэ нэхъыщхьэ хуэхъу унагъуэм и пщIэм и дамыгъэщ. 

Президентым къыхилъхьа лъэпкъ проектхэм япэ ирагъэщ зэпытщ сабий зэрыс унагъуэ-
хэм защIэгъэкъуэн зэрыхуейр: сабий ахъшэ зэрыратым щегъэжьауэ къалэхэмрэ къуа жэ-
хэмрэ зэманым декIу инфраструктурэкIэ зэрызэрагъэпэщым, школхэмрэ сабий Iы-
гъыпIэхэмрэ зэраухуэм, спортымрэ узыншагъэр зэрахъумэмрэ я деж щиухыжу. 

Унагъуэм, лъагъуныгъэм, пэжыгъэм я махуэр цIыхубэ махуэшхуэ хъуакIэщ. 
Сабий куэд зэрыс унагъуэшхуэ уиIэным нобэ уи пщIэм хегъахъуэ, ехъулIэныгъэшхуэуи 

къалъытэ. Гу лъытапхъэщ унагъуэ блогерхэр цIэрыIуэ зэрыхъуми, апхуэдизкIэ мы Iуэхур 
псоми ягу дохьэри. 

Къэбэрдей-Балъкъэрым унагъуэр цIыхубэ гъащIэм и Iыхьэ къудейуэ къыщамылъытэу, 
абы и курыкупсэу щабж игъащIэ лъандэрэ. Ди Iыхьлыхэм драгъусэущ дэ хабзэми, нэмысми, 
хьэщIэм хуэщIыпхъэ гулъытэми, зыр адрейм дэIэпыкъун зэрыхуейми зыщедгъасэр. Уна-
гъуэрщ цIыхур сыт хуэдэ зэмани цIыхуу къэнэжын зэрыхуейр пщызымыгъэгъупщэр, ипэкIэ 
у кIуэтэнми утезыгъэгушхуэр. 

Ныбжьэгъу лъапIэхэ! 
Ди республикэм щыщ дэтхэнэ зы унагъуэми лъэпкъми насыпрэ зэгурыIуэрэ илъыну гурэ 

псэкIэ сохъуэхъу. ЩIыхь зыхуэфащэ адэ-анэу фыщыт! Нэхъыжьхэм фи гулъытэр зыхащIэу, 
нэхъыщIэхэр фи лъагъуныгъэм хэпсэукIыу, зым Iэпыхур адрейм къищтэжу Тхьэм фи-
гъэпсэу! 

Фи жьэгум и мафIэр фхъумэ, псэм и хуабагъымкIэ фызэдэгуашэ. 
МахуэшхуэмкIэ сынывохъуэхъу! 

«Унагъуэ» лъэпкъ пэхуэщIэм хыхьэу Къэбэрдей-Балъ-
къ эрым лэжьыгъэ купщIафIэ щрагъэкIуэкI зи ныбжь 
хэкIуэтахэмрэ зи узыншагъэм сэкъат иIэхэмрэ сыт и 
лъэныкъуэкIи дэIыгъыным теухуауэ.

ПЭХУЭЩIЭМ нэхъыщхьэу IуэхугъуитI гъэзэщIэн хуейуэ 
къызэщIеубыдэ: 2030 гъэ пщIондэ тещIыхьа «ГъащIэ кIыхь 
икIи жыджэр» щIыналъэ программэмрэ кIэлъыплъыныгъэ 
хуэныкъуэ, зи ныбжь хэкIуэта цIыхухэмрэ ныкъуэдыкъуэ-
хэмрэ зэман кIыхькIэ зыхуейхэр яхуэщIэнымрэ.

«ГъащIэ кIыхь икIи жыджэр» программэм егъэджэны-
гъэм, щэнхабзэм, спортым, узыншагъэр егъэфIэкIуэным 
пыщIа Iуэху куэд хохьэ. Ахэр хуэунэтIащ нэхъыжьхэм я гъа-
щIэм  и кIыхьагъым, узыншагъэм, я псэукIэм и фIагъым 
хэгъэхъуэным. Илъэсым зэрыщIидзэрэ программэм хы-
хьэу къызэрагъэпэща Iуэхухэм цIыху мин 84-м нэблагъэ ха-
шащ.

Щхьэхуэу къыхэгъэщыпхъэщ ЦIыхухэм социальнэ Iуэху-
тхьэбзэхэр щыхуащIэ республикэ центрым и къудамэхэм 
2019 гъэ лъандэрэ ехъулIэныгъэкIэ щагъэзащIэ «Социаль-
ный туризм» технологиер. Зи ныбжь хэкIуэтахэмрэ ныкъуэ-
дыкъуэхэмрэ щIэх-щIэхыурэ псы хущхъуэхэм, музейхэм, 
зоопаркым яшэ, Къэбэрдей-Балъкъэрым и щIыуэпс, щэн-
хабзэ щIыпIэхэм зыщрагъэплъыхь, нэгузыужь лъэс зе кIуэ-
хэр къыхузэрагъэпэщ.

Я узыншагъэм къызэримыхьым къыхэкIыу къэкIухьыныр 
къызытехьэлъэ цIыхухэми пIалъэ кIыхькIэ зэракIэлъы-
плъым теухуа лэжьыгъэм зеужь.

«Нобэ республикэм зэпыу имыIэу зыхуэныкъуэ дэIэпыкъу-
ныгъэр щагъуэт цIыху 242-м. ПIалъэ кIыхь кIэлъыплъыны-
гъэм къызэщIиубыдэхэм мы гъэм и мэлыжьыхь мазэм ды-
хэплъэжри, апхуэдэ Iуэхутхьэбзэ зыхуащIэхэм я бжыгъэм 
къыхэдгъэхъуащ. Апхуэдэу абыхэм къахэдгъэхьащ зи за-
къуэу псэу цIыхухэр. Зи ныбжь хэкIуэтахэмрэ ныкъуэдыкъуэ-
хэмрэ дэIыгъыным теухуауэ едгъэкIуэкI Iуэхухэр адэкIи ед-
гъэфIэкIуэнущ, абыхэм гъащIэ узыншэ икIи жыджэр ира-
хьэкIыу псэун папщIэ», - жиIащ КIуэкIуэ Казбек. 

Налшык къалэм и гъуэгухэр зэгъэ пэ-
щыжыным хуэгъэза лэжьыгъэхэр зэ ре-
кIуэкIым щыгъуазэ зищIащ республикэм 
и Iэтащхьэ КIуэкIуэ Казбек.

Мы зэманым уэрам зыбжанэм, абыхэм 
хьэблэхэм я зэхуаку дэлъхэри яхэту, зэуэ 
йолэжь. Ахэр хэти и кIэм нэблэгъащ, языны-
къуэхэми лэжьыгъэм щигуащIэгъуэщ.

Апхуэдэу и кIэм нэсащ къалэм и уэрам 
нэхъ кIыхьхэм ящыщ зым – километритI 
хуэ диз хъу Калининградскэм - хуэгъэза лэ-
жьыгъэхэр. Абы и гъуэгур нэхъ бгъуэ 
ящIащ, асфальт зэрытралъхьэ иджырей 

щIэныпхъэхэм я фIыгъэкIи нэхъ быдэ 
мэхъу. Щыуэлбанэхэм деж псыщIэжыпIэхэр 
тэмэму зэрылэжьэным зэрегугъум, лъэс 
лъагъуэхэр зэIузэпэщ зэращIым, гъуэгухэр 
къызэрагъэнэхунум я фIыгъэкIэ абы 
 ущызекIуэныр нэхъ шынагъуэншэ                             
хъунущ.

Мы илъэсым апхуэдэу къалащхьэм щы-
зэ рагъэпэщыж Байсултановым, ПащIэм, 
Тэрчокъуэм, Руставели, Къэрэшейм, Мэз-
лом, Гоголь я цIэхэр зезыхьэ, Абыдэ, Теп-
личнэ, Убых уэрамхэм щыщ Iыхьэхэр.

Псори зэхэту къалэм зыхуей щыхуагъэзэ-
нущ гъуэгу километр плIыщIым щIигъу.

Къэбэрдей-Балъкъэрым и Iэ-
тащхьэ КIуэкIуэ Казбек КъБР-м 
и Парламентым Зэрызыхуи гъэ-
зар  гъэ зэщIэным теухуауэ депу-
татхэм ялэ  жьы  нухэр ягъэбел-
джы лащ. Хабзэгъэув IэнатIэм и 
гъат хэ зэ хуэсыгъуэр щызэхуа-
щIы жа зэ Iу щIэм щытеп сэ лъы-
хьащ абы. 

КЪБР-м и Парламентым кIэ-
лъып лъыныгъэмрэ регламентым-
кIэ и комитетым и унафэщI Кан-
сае вэ Еленэ къыхигъэщащ ар 
республикэм и Iэтащхьэм Пар-
ламентым Зэрызыхуигъэзам 
 къы щы  гъэ  лъэ гъуа хэр гъэзэщIа 
 хъун ым  теухуауэ зэры зэхэгъэувар, 
ягъэбелджыла Iуэхухэр 20-кIэ 
зэры нэхъыбэр. Къап щтэмэ, ар те-
ухуащ законопроект зыбжанэ гъэ-
белджылын, «Правительствэм и 
сы хьэт», «Ко мите тым и сыхьэт», 
жыпхъэхэм ит зэIу щIэ хэр, «стIол 
хъурейхэр», комитетхэм я нэ-
гъуэщI зэIущIэ хэр егъэкIуэкIын зэ-
рыхуейм. Комитетхэм пщэ рылъ 
щащIащ Iэтащхьэм Парламентым 
Зэ рызыхуигъэзар зэрагъэзащIэр 
зыгъэбелджылы лэ жьыгъэхэм 
 КъБР-м и Парламентым и Уна фэ-
щIыр щагъэ гъуэзэну.

Депутатхэр хэплъэщ КъБР-м и 
закон 62-м и «Къа т куэду зэтет 

КъБР-м и Iэтащхьэ КIуэкIуэ Казбек Унагъуэм, лъагъуныгъэм, 
зэхуэпэжыныгъэм я махуэм хуэгъэза и хъуэхъу

Псэм и хуабагъымкIэ фызэдэгуашэ

у нэхэу КъБР-м щыIэхэм щып-
сэухэм зэдай мылъкур зыхуей хуэ-
гъэзэныр къызэгъэпэщын» за-
коным, 2023 гъэм бадзэуэгъуэм и 
 22-м къащтам и проектым. Прави-
тельствэм къы хилъ хьа проектыр 
теухуащ КъБР-м и Правительст-
вэмрэ УФ-м Ухуэныгъэмрэ псэу-
пIэ-коммуналь нэ хозяйствэмкIэ и 
министерствэмрэ псэупIэхэр зэ-
ры зэрахьэр егъэфIэкIуэным теу-
хуауэ зэрау хылIа зэгурыIуэны-
гъэм къигъэувхэм. Абы къызэ ры-
щыгъэлъэгъуамкIэ, 2027 гъэм 
щIышылэм и 1-м ирихьэ лIэу ди 
республикэм къыщызэрагъэпэ-
щы н хуейщ псэупIэ-коммунальнэ 
Iуэхутхьэбзэхэм я уасэхэр щат зы 
центр.

КъБР-м и Парламентым ухуэны-
гъэмрэ псэупIэ-коммунальнэ хо-
зяйствэмкIэ, гъэсыныпхъэ-энер-
гетикэ IуэхущIапIэхэмкIэ и комите-
тым и унафэщI Къумал Заурбэч 
къызэригъэнэIуамкIэ, законо-  
п ро ек тым  Iэмал къует мылъку 
 къе гъэщIыным те мыщIыхьа 

 «КъБР-м къат куэду зэтет и унэхэр 
зехьэ нымкIэ щIыналъэ оператор» 
фондым а лэжьыгъэри хэбгъэхьэну. 

- Закономпроектым хэтлъхьэ зэ-
хъуэкIыныгъэхэр сэ бэп хъунущ 
 къат куэду зэтет унэхэр зехьэным 

хухэхауэ республикэм къыщыхэкI 
ахъшэр, ЖКХ-м ехьэ лIа нэгъуэщI 
Iуэхутхьэбзэхэми техуэри хэту, и 
чэ зум зэхуахьэсынымкIэ, - жиIащ 
абы.

Законопроектыр абы хэплъап-
хъэхэм хурагъэ хьащ, ар яджу, 
зэпкърахыу, я еплъыкIэр хабзэуб-
зыху IуэхущIапIэм и бжьыхьэ 
зэхуэсыгъуэм ирихьэлIэу къыIэра-
гъэхьэн папщIэ. 

Щхьэхуэу къагъэлъэгъуащ Къэ-
бэрдей-Балъкъэрым и Парламен-
тыр гъатхэ сессием зыхэплъэну 
ягъэбелджылауэ щытахэм халъ-
хьа зэхъуэкIы ны гъэхэр. Депутат-
хэм къащта федеральнэ уна  фэ-
хэм ящыщщ лэжьапщIэм техуэ 
налогым, хьэрычэт мащIэмрэ 
курытымрэ, егъэджэныгъэм, фи-
зическэ щэнхабзэмрэ спортымрэ 
теухуахэр. 

IэнатIэ зэхуэмыдэхэм я IэщIа-
гъэлI къыхэжа ныкIахэм  Пар-
ламен тым и щIыхь тхылъхэр хуа-
гъэфэщэным щхьэхуэу щытепсэ-
лъыхьащ зэIущIэм.

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Лэжьыгъэ IуэхукIэ республикэм къэкIуа, къэрал антимонопольнэ къулыкъущIапIэм 
и унафэщI Шаскольский Максим Къэбэрдей-Балъкъэрым и Iэтащхьэ КIуэкIуэ Каз-
бек дыгъуасэ IущIащ.

КЪУЛЫКЪУЩIЭХЭР тепсэлъыхьащ хьэрхуэрыгъэм зегъэужьыным, уасэхэм я нэIэ те-
тыным, инвестицэхэр дэIыгъынымрэ экономикэ проектхэр гъэзэщIэнымрэ ехьэлIа 
Iуэхухэм.

Антимонопольнэ къулыкъущIапIэм адэкIи пищэнущ республикэм и Правительствэмрэ 
къэрал IэнатIэмрэ жылагъуэм дежкIэ мыхьэнэшхуэ зиIэ сату щIыпIэхэм щагъэув уасэхэм 
якIэлъыплъыным теухуауэ зэрыдэлажьэм.

Щхьэхуэу и гугъу ящIащ гъэсыныпхъэхэр щэн и лъэныкъуэкIэ щыIэ хъуа щытыкIэм. 
Мыбдежым япэ щрагъэщ къалэнхэм ящыщщ абыкIэ сондэджэрыным пэщIэтыным.

Урысейм и ФАС-м щIыгъуу республикэм икIэщIыпIэкIэ унафэхэр щытращIыхьынущ 
 лъабжьэ имыIэу уасэхэр дэгъэуеиным пыщIа хабзэншагъэхэм – республикэм 
щыпсэухэмрэ хьэрычэт IэнатIэм хэтхэмрэ я сэбэп зыхэлъхэм къащхьэщыжу.

ЗэIущIэм Iэ щытрадзащ Къэбэрдей-Балъкъэрымрэ Урысейм и ФАС-мрэ зэрызэдэлэжьэ-
нум теухуа зэгурыIуэныгъэм. Ар къыхуэщхьэпэнущ щIыналъэм и экономикэм зе-
гъэужьыным, абы инвестицэхэр нэхъыбэу къыхегъэлъхьэным, хьэрычэт IэнатIэм захуа-
гъэм тету зэхьэзэхуэр нэхъри щыщIэгъэхуэбжьэным.

КIуэкIуэ Казбек Шаскольский Максим фIыщIэ хуищIащ республикэм зэрызыкъыщIа-
гъакъуэм, къыхуащI гулъытэм папщIэ. Апхуэдэ зэпыщIэныгъэ быдэр къыхуэщхьэпэнущ 
зи чэзу Iуэхухэм ятеухуа унафэ тэмэмхэр къэщтэным.

ЦIыхухэм я сэбэп зыхэлъыр

Зыгъэхьэзырар 
ЩХЬЭЩЭМЫЩI  Изэщ.

Унэ  къыбдимысарэ  гъусэ
къыпхуэмыхъуарэ  я  хьэл пщIэркъым.

Лъэпкъ Iущыгъэ:

ТхылъыщIэ къыщыдэкIым деж, цIыхущIэ 
къыпхэхъуэм хуэдэщ. Сыту жыпIэмэ, иджы-
ри къэс уи нэIуасэу щымыта, уеблэмэ зи 
цIэр зэхыумыха гуэрым ущIыдэплъеин, и 
цIэр уигу къыщIибнэн щхьэусыгъуэ къы-
зэрыкъуэкIынум ухуэхьэзыру къызэтыбох 
иджыри тхылъымпIэмрэ шхэпсымрэ я мэр 
зыкIэрымыкIыжа напэкIуэцIхэр. Апхуэдэ 
 гъуэтыгъуэ нобэ дизыгъэхуа Хьэгъэжей 
 Хьэдил «Гушхуэныгъэ зэIэпах» («Преем-
ственность гордости») зыфIища и тхылъыр 
ятеухуащ Къэбэрдей-Балъкъэрым и мыза-
къуэу, Урысейми, хамэ къэралхэми фIыуэ 
къыщацIыху и адэшхуэм и къуэш Хьэгъэ -
жей ТIалэрэ абы и къуэ Джонсонрэ. Си щхьэ-
кIэ, иужьрейм и цIэ-унэцIэр зэрызэхэсх 
 лъандэрэ, адыгэм «Джонсон» фIащын хуей 
щIэхъуам нэхърэ нэхъ сфIэгъэщIэгъуэн щы-
Iэтэкъыми, а упщIэ хьэзырымкIэ ди уэршэ-
рыр щетшэжьащ псэлъэгъу щIэщыгъуэ куэд 
зылъэгъуа «Адыгэ псалъэм» и хьэщIэщым. 

Джонсон щIыфIащар

«Гушхуэныгъэ зэIэпах» фIэщыгъэ куп щIа-
фIэр тхылъым псалъащхьэ щIыхуэхъуар абы 
Хьэгъэжей зэадэзэкъуэри абыхэм я нэхъыжь-
хэри къызэрыхэщырщ. Нэхъыжьхэм ирагъэ-
жьа псэукIэ хабзэр нэхъыщIэхэм зэраIэ щIэ-
мыкIар уи фIэщ ещI тхылъым и дэтхэнэ на-
пэкIуэцIми. Ардыдэхэм Хьэдил и уэршэрыбзэ 
шэрыуэмкIэ ущедаIуэкIэ, щхьэхуимыту зэман 
жыжьэмрэ нобэмрэ зэпыбощIэ: 

- Джон и адэ ТIалэ Бахъсэн районым и Ком-
сомол зэгухьэныгъэм и секретару щытащ. 
 Лашынкъейр а зэманым Бахъсэн районым 
 хиубыдэрт. Районым комсомол лэжьыгъэр 
къыщиIэтащ, щIалэ жыджэрщ жаIэри, Вла-
дикавказ дэта Бгы-металлургие техникумым 
щIагъэтIысхьат ар, фIы дыдэуи щеджащ. А 
 зэманым Совет властым инженер и мащIэт, 
индустриализацэ жыхуаIэр екIуэкIырт, къэ-
ралыр къаIэтын папщIи, стажировкэ хуэдэу 
Америкэм ягъакIуэхэм ТIали яхэхуащ. Мо 
 щIалэхэр унагъуэ-унагъуэкIэ хагуэшауэ арат. 
ТIалэ бысым къыхуэхъуахэр апхуэдизкIэ гуа-
пэу къыхущытати, къэкIуэжа нэужь, абыхэм я 
фэеплъу, и бысымхэм я къуэмрэ я пхъумрэ я 
цIэхэр езым и къуэмрэ и пхъумрэ яфIищыжауэ 
щытащ. 

- Джонсон и шыпхъум хэт и цIэр? - соупщI.
- Альфридэ, дэ Фридэщ дызэреджэр. 
- ТIалэ фызкъэмышэт иджыри, хьэмэ уна-

гъуэт? 
- Къишатэкъым, щIалэщIэу кIуат. Абы къи-

кIыжа нэужь, Нартан къыщызэIуаха МТС-м и 
унафэщIым и къуэдзэу ягъэуващ. Арати, зэ-
гуэкIуа хъыджэбзыр къишэри, а къуажэм 
дэтIысхьауэ щытащ. 

Хьэгъэжей ТIалэ зэреджами, зэрылэжьами, 
Хэку зауэшхуэм зэрыщызэуами теухуауэ хъы-
бар мымащIэ итщ ди пащхьэ илъ тхылъым. 
Нэщхъеягъуэу абы къыхэхуэр зыщ - псэун 
щIэзыдза щIалэр зауэм зэрыхэкIуэдарщ. Са-
бийхэр къэжэпхъа къудейуэ, Зузи и лIым щы-
кIэлъыкIуэжым, зэдэлъхузэшыпхъур я анэ 
шыпхъум къыхуэнащ. 

Къарэмызэ (Хьэгъэжей) Альфридэ игу 
 къегъэкIыж: 

«Лей къыттехьауэ схужыIэнукъым, ди анэ 
шыпхъум дипIащ, мамэкIэ деджэрт. Зыри ды-
хуигъэныкъуакъым, зауэ нэужь зэманым зи 
 сабиигъуэр ирихьэлIа псоми дарещхьт дэри. 
Ауэ Джон сызэрыцIыкIу лъандэрэ мелыIыч- 
хъумакIуэм хуэдэу къысщхьэщытащ. Нобэр 
къыздэсым си дэлъхум шыпхъу нэхъыщIэ цIы-
кIунитIэу сыкъыщыхъуу къысфIощI, Iей псоми 
сыщихъумэн хуейуэ, и нэIэ стригъэкI мыхъуну 
къыфIэщIу. Алыхьым сыт щыгъуи фIыщIэш -
хуэ хузощI апхуэдэ дэлъху къызэрызитам пап-
щIэ». 

Хьэгъэжей Щэлэуат

Хьэдил и тхылъыр Лашынкъей къуажэм е 
Хьэгъэжейхэ я лъэпкъым хухэхауэ щытамэ, 
хъыбар гъэщIэгъуэнхэр нэхъыбэж хъуну къы-
щIэкIынт. Ауэ «Лэжьыгъэм и ЛIыхъужь» цIэ 
 лъапIэр хуэфащэ дыдэу и чэзум зыфIаща 
 Хьэгъэжей Джонсон и цIыху щIыкIэр, псоми 
далъагъуу щыта и унафэщI Iэзагъымрэ Iуэху 
зехьэкIэмрэ къежьапIэ хуэхъуа и бгырыс хьэ-
лыр къыздикIар зэбгъэщIэну ухуежьэмэ, жэ-
уапыр ТIалэ и адэ, ди псэлъэгъу Хьэдил и 
адэшхуэ Хьэгъэжей Щэлэуат деж йокIуэлIэж. 

ГуащIэдэкIым
и  лъэужь  махуэ

- Зэкъуэшхэр жыджэрхэт, - пещэ Хьэдил ди 
уэр шэрым. - Нэхъыжь дыдэр Лашынкъей 
 колхозым и унафэщIу щытащ, мыдрей и къуэ-
шыр Аушыджэр колхозым и унафэщIт… Нэхъа-
пэIуэкIэ дгъэзэжмэ, Жэпуэгъуэ революцэр 
къэ хъея нэужь, ар занщIэу къэзыщтахэм ящы-
щакъым ди япэ итахэр. Уеблэмэ си адэшхуэм-
рэ Къалмыкъ БетIалрэ зэпэщIэувауэ щытащ 
зызэман. Зэкъуэшхэм зэфIэкIышхуэ ябгъэ-
дэлът, тхьэмыщкIэтэкъым. Арати, мо зызы -
хъуэ жа унафэ зехьэкIэр ямыдэу, си адэшхуэм-
рэ абы и къуэш-ныбжьэгъухэмрэ абрэдж 
 зэ рыгъэхъухэри, мэзым щIыхьэжауэ щIэст. 
 Махуэ гуэрым Къалмыкъ БетIал зи пашэ ре во-
люционерхэр властым пэщIэтхэр зэтедукIэ -
нущ жаIэри мэзым щIыхьахэщ, Iэщэ яIыгъыу. 
АрщхьэкIэ я гугъам щыщымыIэу, Щэлэуат и 
гупым езыхэр гъэру яубыд. Си адэшхуэм 
 БетIал ицIыхуртэкъым, къиубыдар хэтми 
ищIэр тэкъым. ЩIэупщIэу, Iуэхур зыIутыр 
 къыщищIэм, абрэджхэр зэхэтIысхьэри зэчэн-
джэщахэщ. Совет властыр нэхъ лъэрызехьэ 
хъуат, цIыхухэм ар нэхъ къыхахырт. Здэчэн-
джащэм, мыпхуэдэу йогупсыс Щэлэуатрэ и 
ныбжьэгъухэмрэ: «Уэлэхьи, Къалмыкъ БетIал 
дукIкIэ, властыр къутэжа мыхъуну. Я унафэ 
 зехьэкIэм кIуэ пэтми къару нэхъ къещтэри, ар 
икIи къытхуамыгъэгъуну». Арати, Къалмыкъ 
БетIал къаутIыпщыж. Лашынкъей а хъыба рыр 
зыщIэжхэр иджыри дэсщ. ТIэунейрэ къэкIуащ 
жи Къалмыкъ БетIал, мэзым къыщIэкI, Iэщэр 
гъэтIылъи, къулыкъуи къинэмыщIи уэстынщ, 
уэ пхуэдэ лIыгъэ зыхэлъщ сэ сызыхуэны къуэр, 
къыжриIэу. Уи ныбжьэгъухэри Совет властым 
телэжьэну дызэгурыгъаIуэ, жыхуиIэу. Зыкъом-
рэ и фIэщ ищIакъым, зэхихыжхэм гуитIщхьи -
тIу къагъанэрти. ЕтIуанэу къыщыкIуэм, шэ сы-
пIэ быдэ къритри, си адэшхуэр мэзым къы-
щIэкIыжауэ щытащ. 

«Гушхуэныгъэ зэIэпах»

Хьэгъэжей Хьэдил зыхуеджа IэщIагъэкIэ Iэщ 
дохутырщ. Перестройкэм и зэманым зи Iэ-
щIагъэ зымыхъуэжа куэд зэрыщымыIэм хэти 
щыгъуазэщ. Норильск щыщылэжьаи, Уры-
сейм ухуакIуэ IуэхущIапIэ къыщыщызэIуихаи, 
нэгъуэщI хэкIыпIэ гуэрхэм зыщрипщытаи къы-
хуихуащ. Мыр къыщIыхэдгъэщыр Хьэгъэжей 
Джонсон теухуа тхылъыр зэригъэхьэзыра 
щIыкIэр наIуэ хъун папщIэщ. Хьэдил фIыщIэ 

яхуещI ар къеджэгъуафIэу, апхуэдэ жыпхъэм 
ит тхылъыр зэрытыпхъэ мардэм нэсынымкIэ 
къыдэIэпыкъуа Котляров Виктор, Толгуров 
 ТIахьир, Гуртуев Расул сымэ, тхылъым игъуэта 
теплъэ екIур къезыта тедзакIуэ, «Принт» 
 центрым и унафэщI Бекъул Iэниуар. Iуэхум 
 нэхъ гугъу дыдэу хэтыр ар къыдэкIыныр езы 
Джонсон егъэдэнрати, ар Хьэдил къызэре-
хъулIам дрищыхьэтщ. Гу зылъытапхъэ: Джон-
сон къигъэщIа илъэс 86-м нэхъ гукъинэжу 
 хэтхэр, цIыхум ящIэну щхьэпэхэр зэрыхуа мы 
къыдэкIыгъуэм зы псалъи хэткъым дэфтэррэ 
цIыху щыхьэткIэ тегъэщIапIэ имыIэу. 

Ди уэршэрым зи цIэ къыщитIуэ я нэхъыжь-
хэм я деж щегъэжьауэ, Джонсон IэнатIэм 
къыпэрыкIыжу зыгъэпсэхупIэхэр зэригъэ пэ-
щыжын щыщIидза лъэхъэнэм пщIондэ, абы и 
лэжьэкIэри, и хьэлри, и унафэ щIыкIэри, и Iуэху 
тегушхуэкIэри уи нэгум къыщIигъэхьэу зэхи-
гъэуващ Хьэдил и къуэшым теухуа хъыбархэр. 
Хьэгъэжей Джонсон и цIэр къыщипIуэкIэ, япэу 
уи нэгум къыщIэувэр УФ-м и Президент Пу тин 
Владимир и гъуазэу, шахтэм «щIыкъатиблкIэ» 
ехауэ щызекIуэ лIы лъэрызехьэрщ. Хлопонин 
Александр, Потанин Владимир, Томенкэ Вик-
тор, Новак Александр… Зи цIэхэр щIэх-щIэхыу 
зэхэтх къулыкъущIэшхуэхэр Хьэгъэжейм и 
IэбэкIэм зэрыщIэхъукIар, ар я гъуэгугъэлъа-
гъуэу къызэралъытэр къыхощ цIыху цIэрыIуэ 
куэдым я гукъэкIыжхэм: 

Новак Александр, УФ-м и Правительствэм и 
УнафэщIым и къуэдзэ (2020 гъэм къы щыщIэ-
дзауэ нобэм къэс), УФ-м энергетикэмкIэ и 
 министр (2012 - 2020), финансхэмкIэ минист-
рым и къуэдзэ (2008 - 2012), Красноярск крайм 
и губернаторым и къуэдзэ (2002 - 2007), «Но-
рильск никель» комбинатым Лэ жьыгъэмрэ 
улахуэмкIэ и управленэм и унафэщI (1999 - 
2002): 

«Шэч закъуи къытезмыхьэу жызоIэ: сэ лэ-
жьэкIэ зезгъэсэным хэлъхьэныгъэшхуэ хуи-
щIащ «Норильск комбинат»-м и унафэщI нэ-
хъыщхьэу а зэманым щыта Хьэгъэжей Джон-
сон ТIалэ и къуэм. Жэуаплыныгъэ зэрып хэ-
лъыным, Iуэхум узэрытегушхуэным, хэкIыпIэ 
хахуэхэр къызэрыпщтэным сыхуригъэджащ 
абы, а псом къадэкIуэу - уимыкIуэту, уи уна-
фэм щIэтхэм я къалэныр ебгъэгъэзэщIэным. 
Абы хуэдэу щIалэгъуалэм фIыкIэ щыгугъарэ 
къулыкъу лъагэхэр абыхэм дзыхь яхуэзыщIарэ 
щылэжьакъым «Норильск комбинат»-м». 

Текслер Алексей, Челябинск областым и 

 губернатор: «Сэ IэщIагъэлI, унафэщI сыхъу-
нымкIэ нэхъ сызыдэплъеяхэм язщ Хьэгъэжей 
Джонсон ТIалэ и къуэр». 

Хлопонин Александр, «Норильск никель» 
IуэхущIапIэм и унафэщI нэхъыщхьэ (1996 - 
2001), УФ-м и Президентым и полномочнэ лIы-
кIуэу КИФЩI-м щыIа (2010 - 2014): «Лэжьэн 
щыщIэздзэм, псоми хэсщIыкIыу зыкъысщы-
хъужырт. Джонсон зэзгъэцIыхуа нэужь, ар зэ-
рымыпэжыр къызгурыIуащ. ПщIэшхуэ хузощI, 
фIы защIэкIэ сигу къызогъэкIыж, куэдым сри-
гъэсащ, зи IэщIагъэм абы хуэдэу хэзыщIыкI 
срихьэлIакъым». 

Потанин Владимир, политик, «Интеррос» 
холдингым и унафэщI: 

«Хьэгъэжей Джонсон ТIалэ и къуэр «Но-
рильск никель»-м къигъэзэжыну арэзы зэры-
хъуам дэ псори егъэлеяуэ дригъэхъулIат». 

Iуэху зехьэкIэр

Нобэрей щIэблэр Iуэхум тегушхуэгъуейуэ, 
езыхэри хамэгу-хамащхьэу гъащIэм зэрыхэ-
тыр ди нэгум щIэкI къудейкъым, психологхэри 
топсэлъыхь. ХэкIыпIэу къагъэлъагъуэр зыщ: 
щIалэ цIыкIум лIы къыхэкIын папщIэ, ар адэм 
е абы и пIэ къиувэ хъулъхугъэм игъэсэн хуейщ. 
Ауэ щыхъукIэ, ямыгъуэту жыхуаIэ Iэмалхэр 
адыгэ гъэсэныгъэм хьэзырыбзэу хэтщ. «Зэ-
къуэш псори ижькIэ къекIуэкI хабзэ ткIийм щIа-
пIыкIат, пцIыи пхэнжи ягу техуэнкIэ Iэмал 
имыIэу, - щетх Хьэдил и адэмрэ абы и къуэш-
хэмрэ щатепсэлъыхькIэ. - ЦIыхухъу унафэм 
зэрыщIапIыкIар я гъэсэныгъэм IупщIу къы-
хэщырт». 

Джонсон и Iуэху зехьэкIэм щытепсэлъыхь -
кIэ, Хьэдил къыхегъэщ абы «и пщэ къыдалъхьэ 
къалэныр нэхъ гугъуху, езым нэхъ гъэщIэгъуэ-
ну къилъытэу» зэрыщытар. УнафэщI IэнатIэу 
зэ рихъуэкIахэмрэ и зэфIэкIым и хьэтыру къэ-
ралым зэригъэлъэпIа саугъэтхэмрэ ящхьэ-
дэхыжауэ, абы «Iуэху зэхэзэрыхьар зэхэзы-
хыжыф унафэщI» («кризис-менеджер») цIэ 
лейр къыкIэрыпщIат, къыщIикIуэтыни, Iэмал 
къызыхуимыгъуэтыни, и лъэр щIэзыхын 
щхьэусыгъуи хуамыгъэфащэу. 

Норильск къалэм дэт «Надежда» гъущIхэкI 
заводыр къызэриIэтыжам, СССР-м гъущIхэкI 
зэмыфэгъухэр къигъэIурыщIэным хуищIа 
хэлъ хьэныгъэм папщIэ, 1985 гъэм Хьэгъэжей 
Джонсон къыхуагъэфэщауэ щытащ «Социа-
лист Лэжьыгъэм и ЛIыхъужь» цIэ лъапIэр. Мэз-
куу щагъэлэжьэн я мураду, СССР-м ГъущI хэкI 
зэмыфэгъухэмкIэ и министерствэм 1986 гъэм 
щагъэкIуам щыгъуэщ Хьэгъэжейр илъэс 11-кIэ 
зыгъэпсэхугъуэ пIалъэр къыIимыхыу и Iэна-
тIэм зэрыпэрытар наIуэ къыщыхъуар. Аркъу-
дейр щапхъэу пхурокъу абы и Iуэху бгъэ-
дыхьэкIэр къыбгурыIуэн папщIэ. 

Дзэ Iуэху хэхам и мыхьэнэм щытепсэлъыхь-
кIэ, УФ-м и Президентым къыхигъэщ зэпытщ 
къэралыр кIуэ пэтми экономикэ и лъэны -
къуэкIэ и щхьэ и унафэ ищIыжу зэрыхъур. Хьэ-
гъэжей Джонсон япэ лъэбакъуэр щичу иужь -
кIэ зи унафэщI нэхъыщхьэ хъуа, Урысейм 
гъущI хэкI лъапIэхэмрэ зэмыфэгъухэмрэ и къы-
щIэхыпIэ нэхъыщхьэ «Норильск никель»-р къэ-
ралым и экономикэм лъабжьэ хуэхъу IуэхущIа-
пIэт. Совет зэманым зыхилъхьа къулыкъу зе-
хьэкIэр ирихьэлIэрт Хьэгъэжейм и пщэ къы-
далъхьэ IэнатIэ псоми. Лъэбакъуэ зырызу 
кIэ лъоплъыж Хьэдил и къуэшым къикIуа 
 гъуэгуанэм. Завод кIуэцIрыхуахэр къиIэтыжу, 
IуэхущIапIэ щIэрыпсхэр къызэIуихрэ абыхэм        
я хъуреягъкIэ къалэ хьэблэшхуэ зэIузэпэщхэр 
иухуэу, и лэжьакIуэхэр зыхэпсэукIыпхъэ мылъ-
кум те мыплъэкъукIыу, хъуэпсэгъуэу ирикIуащ 
Хьэгъэжейр и гъащIэ гъуэгум. ЖыпIэжыну 
щIэб дзэмэ, и кIэм унэплъысынукъым абы пса-
пэ хуэщIэу къыхилъхьа жэрдэмыфIхэм я хъы-
ба рым. Зыгуэр щахузэфIэмыкIым деж, зэ-
маныр ягъэкъуаншэ. Хьэгъэжей Джонсон сыт 

хуэдэ лъэхъэнэми, дэтхэнэ IэнатIэми Iэмал 
щигъуэтащ и унафэм щIэтхэм сылэжьарэт 
жаIэн хуэдэу, я псэукIэри къызэригъэпэщыну. 
Но рильск дэт комбинатым щызэтриублауэ 
щыта, иужькIэ «мамэ цIыкIухэр» зыфIаща Iэ-
малым       и закъуэ щапхъэу урикъунщ, я сабий-
хэр школым кIуэху, анэ щIалэхэр улахуэ къахьу 
дагъэсу къызэрыригъэжьар. НыбжьыщIэхэр 
мыхъу мы щIагъэм иубыдрейуэ гу лъата нэужь, 
Норильск кадет школ щригъэухуэри, 
еджакIуэхэри щIигъэтIысхьэжауэ щытащ, 
гъэсэныгъэм гулъытэ нэхъыбэ иратын хуэдэу. 

Хъыбар щхьэхуэ пщIыну хуэфащэщ Хьэ-
гъэжейр «тIысыжа нэужь» зэлэжьын щIидза 
зыгъэпсэхупIэхэр. Мы псалъэ зэпхар кавыч -
кэм щIыдэдгъэувар Джонсон зыгъэпсэхукIэ 
зэримыщIэххэрт. ИпэжыпIэкIи цIыхур зыхэ-
псэукIыр и лэжьыгъэрщ. Зыри фIыкIэ зыщы-
мыгугъыж IуэхущIапIэ ныкъуэкъутэхэм за-
рипщытырти, Хьэгъэжейм ар «къопсэлъэным 
хуэдэу» зыщIэлыдэу иутIыпщырт. Апхуэдэщ 
абы Сочэ къыщызэригъэпэща «Аквалоо» зы-
гъэпсэхупIэри, абы и Iыхьэ хъуа Кисловодск 
дэт «Нарзан хьэмэмхэри», «Белая вежа» са-
наторэри, къинэмыщIхэри. 

Сызыгъэпсэур лэжьыгъэрщ
 
Тхылъыр мы гъэм щIышылэ-мазаем хьэ зыр 

хъуат, Хьэдил зэрыжиIэмкIэ. Езы Джонсони 
узыр нэхъ къыщеIар а лъэхъэнэрщ. Ауэ тхыгъэ 
псоми еджауэ, итымкIэ арэзы хъуауэ апхуэдэт. 
Щыпсэур Сочэт, ауэ Кисловодск къэIэпхъуэ-
жауэ дэсти, нэхъыфI къэхъужри, лэжьэни 
 щIи дзэжат. И ныбжьыр здынэсам, зэIущIэ хэр 
 иригъэкIуэкIырт, псоми хуэнабдзэгуб дза п-
лъэт. Езыми жиIэрт: «Сэ сиIэр уощIэ, Хьэдил, 
мы къомым сыхуэныкъуэкъым. Ауэ сы мы ла-
жьэмэ, си Iуэхур щIагъуэ зэрымыхъунур къыз-
гуроIуэ. Лэжьыгъэращ сэ сызыгъэп сэур». 

Дохутыр щызэзгъэплъынщ жиIэри, Мэзкуу 
яшат, ауэ абыи щыпэлъэщакъым. 

«Хъунщ, тхылъри хъарзынэщ, и теплъэри 
 дахэщ, ауэ сыт мыр зэрыпщIынур ? Хэт хуейр 
мы тхылъым?» - жиIэрт езым, игу къегъэкIыж 
Хьэдил. «Япэрауэ, Лашынкъей дэт школым уи 
цIэр фIащащ, - жесIащ. – Уэрамым уи цIэр 
зэрехьэ. Мы тхылъыр дунейм къызэрытехьэу, 
9-нэ, 11-нэ классхэм къыщIэкIхэм аттестатым      
и гъусэу естыну си мурадщ, ухуейми дэ, 
ухуэмейми умыдэ». Идат, фIэфI дыдэу. Шко-
лым дэIэпыкъуэгъушхуэ хуэхъуащ. Сочэ дэт 
«Аквалоо» зыгъэпсэхупIэм «Илонэ» жеIэри 
 сабийхэм я узыншагъэм щеIэзэ центр хэтщ,   
хы Iуфэм бгъэдэтыпэу. И цIэр школым зэры-
фIэтщрэ, зы илъэс къэмынэу, сабий 40-м 
 щIигъу, егъэджакIуэхэр я гъусэу, илъэс къэс 
абы ишэурэ, езым и ахъшэкIэ заригъэгъэп-
сэхурт, школым сом мелуан хухигъэкIырт. 
ФIыуэ еджэхэм, егъэджакIуэхэм ахъшэ сау-
гъэт яритырт. Къатищу зэтет школ унэм щхьэ-
гъубжэу хэлъыр пластикым къыхэщIыкIа за-
щIэкIэ зэрыригъэхъуэкIащ. Школыр къэзыу-
хъуреихь бжыхьыр нэхъыфIкIэ ихъуэжащ. 
 Мурадышхуэхэр иIэт школым теухуауэ. «Сри-
мыукIытэжын хуэдэу, хуэсщIапхъэр хуэсщIэ-
нущ», - жиIэрт. 

Мэкъуауэгъуэм и 27-м школыр къэзыухуа хэр 
къыщIагъэкIакъэ? УнафэщIми, егъэджакIуэ-
хэми тыгъэ яхуэтщIащ, аттестатым и гъусэу 
 сабийхэм еттащ тхылъыр. Я гуэныхь сыхуей-
къым, Джонсон дунейм щехыжам щыгъуэ, 
жьэрымэ нэгъунэ хуагъэуащ егъэджакIуэхэм, 
адыгагъэ ябгъэдэлъщ, Тхьэр арэзы къахухъу». 

Тхылъым уеджа нэужь, шэч къытумыхьэу 
пхужыIэнущ: и къуэшым и гъащIэ гъуэгур 
къыздигъэлъагъуэм, Хьэдил хузэфIэкIащ абы 
цIыхугъэм и щапхъэу далъэгъуахэм темып-
лъэкъукIын. Абы ихуа хъыбархэр къыдэлэжьа-
хэми жаIэжыфыну къыщIэкIынт, ауэ Лашын-
къей мэз лъапэхэм къущхьэмышх къыщы зы-
лъыхъуа щIалэ цIыкIур къэралым и ищхъэрэ 
щIыналъэм IэщIагъэлI, унафэщI, къулыкъущIэ 
лъэрызехьэ щыхъун хуэдэу, абы адэжь щIына-
лъэм здрихар Хьэдил хуэдэу зыми къыхуэ-
гъэлъуэгъэнутэкъым. Арагъэнщ зи псалъэр тIу 
ямыщI, дэIэпыкъуэгъу жыIэщIэ зи мымащIэ 
езы Джонсон а къалэн гугъур и къуэшым дзыхь 
щIыхуищIар. Хьэгъэжей лъэпкъми, Лашын-
къей къуажэми, адыгагъэ щыпкъэми я къарур 
щызэхуэхьэсащ «Гушхуэныгъэ зэIэпах» тхы-
лъым. Къуэш гумащIагъкIэ гъэнщIа сатырхэр 
гум щIехуэбылIэри аращ. 

Епсэлъар  ЧЭРИМ  Марианнэщ. 
Сурэтхэр  зейр  Бицу  Жаннэщ. 

Зэкъуэтыныгъэм
и щапхъэ

«УФ-м и Къэрал Думэм и 
 депутатхэм зэкъуэтыныгъэм и 
щапхъэ дуней псом едгъэлъа-
гъун хуейщ. ИкIи, хэхыныгъэ -
хэм емылъытауэ, ди къарур 
къэралым и зэIузэпэщыгъэм 
хуэдунэтIыпхъэщ. Апхуэдэ хэ-
хыныгъэ куэд щыIэнущ, ауэ ди 
къэралыр зыщ. Аращи, ди щхьэ 
текIуэныгъэм дегупсысурэ къэ-
ралым ди зэран зэ ред мы-
гъэкIыным дыхущIэ къупхъэщ», 
- жиIащ Урысейм и хабзэуб-
зыху IэнатIэ нэхъыщ хьэм и 
унафэщI Володин Вячеслав.

АПХУЭДЭУ УФ-м и Къэрал 
Думэм и тхьэмадэм фракцэ псо-
ми захуигъэзащ къэнэжа зэ-
маным къриубыдэу Урысейм пар-
ламентым къыбгъэдэкI дэ Iэ-
пыкъуныгъэ игъуэтын папщIэ 
яхузэфIэкIыр ящIэну, депутатхэр 
къыхуриджащ дзэ Iуэху хэхам 
щыIэхэр зыри хуэмыны къуэу 
къызэгъэпэщынымкIэ я хьэкъ 
 къамыгъэнэну. 

«Нэхъапэми хуэдэу, Урысей 
Федерацэм и Президентым щIэ-
гъэкъуэн дыхуэвгъэхъу, щхьэ-
пагъ зиIэ хабзэхэр къэтщтэн 
 папщIэ егупсысауэ Iуэхум и ужь 
дивгъэт. Къытщыгугъ цIыху хэм 
дадэIэпыкъун хуейщ»,  - къыхи-
гъэщащ Володиным.

ЩIэпхъаджащIэхэм 
япэщIэту

УФ-м и Правительствэм къы-
щызэрагъэпэщащ кибер щIэп-
хъаджащIэхэм япэ щIэ ты ным-
кIэ опершаб. Абы и унафэщIщ 
Урысейм и Правительствэм и 
вице-премьер Григоренкэ Дмит-
рий.

ШТАБЫМ и лэжьыгъэр хуэу-

Гухэр зэзышалIэ 
гимн

КъБКъУ-м и дэтхэнэ сту-
дентми мыбы япэу щызы-
хищIэр зыми емыщхь зэ-
къуэтыныгъэмрэ зыщIэс 
еджапIэ нэхъыщхьэм зэры-
ригушхуэмрэщ. Фи нэгу 
къы щIэвгъэхьэт: Сокъур 
Алек сандр и цIэр зезыхьэ 
 киноконцерт пэшыр. Абы зи 
нэхэр лыду щызэхуэс сту-
дент щэ бжыгъэхэм я ма-
къымкIэ гимныр ягъэза -
щIэу. Ар КъБКъУ-м щIэтIыс-
хьэ дэтхэнэми, езым ейуэ 
къыщыхъуж, унэ етIуанэ 
 хуэхъу, абы хуищI лъагъу-
ныгъэм и джэрпэджэжщ.

КъБКъУ-м и гимным къе-
гъэлъагъуэ ар студент зэ-
къуэшыныгъэм и хэщIа-
пIэу, гушхуэныгъэм и да-
мыгъэу зэрыщытыр. Сту-
дентхэм уни верситетымрэ 
щалъхуа щIыналъэмрэ 
 хуаIэ лъа гъуныгъэмкIэ 
гъэн щIа уэ рэдым и псалъэ-
хэр дэтхэнэ ныбжьыщIэми 
и гум йотIыс хьэ, еджапIэ 
нэ хъыщхьэм ща гъэкIуа 
илъэс гуимы хуж хэм я джэ-
лэс мэхъу.

Ди университетыр къыхэфх!

«Уи макъым гу мин бжы-
гъэхэм я къеуэкIэр щызэ-
хызох...» - а сатырхэм къа-
гъэ лъагъуэ университетыр 
зэ рыиным и мызакъуэу, 
дэт хэнэ студентми къуэлъ 
къарур, зэфIэкIыр. 
 КъБКъУ-м щекIуэкI студент 

зэкъуэ ты ныгъэр щIэблэхэр 
зэзышалIэ хабзэ дахэщ.

Студент актив: гуп сысэ-
хэмрэ ехъулIэныгъэхэмрэ я 
гуп!

Студент гъащIэр лекцэ-
хэмрэ семинархэмрэ я за-
къуэкIэ зэхэткъым. Ар къэ-
хутэныгъэхэм, цIыхугъэ-
щIэ хэм, гупсысэ телъы джэ-
хэр гъащIэм хэпщэным я 
зэманщ. КъБКъУ-м ахэр 
 зэ бгъэхъу лIэнымкIэ Iэмал 
 псори къыщызэгъэпэщащ.

Форумхэр, конференц-
хэр, концертхэр, спорт зэ-
хьэ зэ хуэхэр, волонтёр ак-
цэхэр,  нэгъуэщI Iуэхугъуэ 
куэди зэхашэ студентхэм. 
Ахэр шы нэркъым жэуап-
лыныгъэ я пщэ далъ хьэ-
жынкIэ, гупсы сэщIэхэр 
къы халъхьэнкIэ, ахэр пха-
гъэкIынкIэ. Сту дент акти-
выр гуп зэкъуэт къу-

дейкъым, атIэ дэтхэнэми 
дэIэпыкъуныгъэ щигъуэт 
уна гъуэщ.

Махуэшхуэхэр

КъБКъУ-м щекIуэкI ма-
хуэшхуэхэр махуэгъэпсым 
хэтхэм я закъуэкъым икIи 
ахэр къызэрыгуэкI зэхыхьэ-
къым, атIэ студентхэр, 
егъэ джакIуэхэр, къэзыуха-
хэр зэ зышалIэ Iуэхугъуэ-
шхуэщ.  ГуфIэгъуэ къэс гуи-
мыхуж мэхъу студентхэм я 
зэ фIэ кIымрэ Iуэху бгъэды-
хьэ кIэ щIэхэмкIэ утыкур зэ-
рагъэбжьыфIэр. 

Зэчий
гъунапкъэншэ

Гъуазджэр, щIэныгъэр, 
спор тыр, еджэныгъэр - сыт 

нэтIауэ щытынущ гъэпцIагъэ хэр 
зэрызэрахъэ щIыкIэр псын щIэу 
къэхутэным, онлайн-щIэпхъа-
джагъэм зэрыпэщIэт Iэма-
лыщIэхэр зэхэлъхьэным. Iуэ хум 
жыджэру хэтынущ хабзэхъумэ 
 IэнатIэхэр, Урысейм и Банкыр, 
зэпыщIэныгъэхэмкIэ оператор-
хэр, бжыгъэ платформэхэр, нэ-
гъуэщI IэнатIэ зэхуэмыдэхэр.

Оперштабыр киберщIэпхъа-
джащIэхэм япэщIэтыным хуэу-
нэтIауэ къыхалъхьа жэрдэм  нэхъ 
ин дыдэхэм ящыщщ. Абы и лъэ-
ныкъуэкIэ УФ-м и Правитель ст-
вэм игъэзащIэ Iуэхугъуэ хэм сэ-
бэпынагъышхуэ къри кIуащ: 2026 
гъэм и япэ мазитхум хъыбаре-
гъащIэ технологиехэр къагъэ-
сэбэпу ялэжьа щIэп хъа джа гъэ-
хэм я бжыгъэр процент 31-кIэ 
 нэхъ мащIэ  хъуащ. 

Бадзэуэгъуэм и 9,
махуэку

1917 гъэм къалъхуащ Совет Со-
юзым и ЛIыхъужь Къардэн Къу-
батий.

1931 гъэм къалъхуащ АР-м и 
цIыхубэ усакIуэ, драматург, УФ-м 
щэнхабзэмкIэ щIыхь зиIэ и лэ-
жьакIуэ Бэрэтэр Хьэмид.

1932 гъэм къалъхуащ сурэ тыщI 
Iэзэ, СССР-м и Художникхэм я зэ-
гухьэныгъэм хэт Хьэжу Руслан.

1941 гъэм къалъхуащ адыгэ 
еджагъэшхуэ, ботаник, жылагъуэ 
лэжьакIуэ Хьэкъун Барэсбий.

1942 гъэм къалъхуащ КъБР-м 
мэкъумэш хозяйствэмкIэ щIыхь 
зиIэ и лэжьакIуэ Беслъэней Чэ-
мал.

Дунейм и щытыкIэнур
«pogoda.yandex.ru» сайтым зэ-

ритымкIэ, республикэм пшэр 
техьэ-текIыу щыщытынущ. Хуа-
бэр махуэм градус 26 - 27-рэ, 
жэщым градус 17 - 19 щыхъунущ. 
ЩIым и малъхъэдис щы тыкIэм 
балли 5-кIэ зихъуэжынущ.

Бадзэуэгъуэм и 10,
мэрем

1922 гъэм къалъхуащ КъШР-м 
и цIыхубэ усакIуэ, Аб хъа зым щэн-
хабзэмкIэ щIыхь зиIэ и лэжьакIуэ 
Хьэнфэн Алим.

1931 гъэм къалъхуащ УФ-м 
щIыхь зиIэ и юрист Щоджэн Iэбу.

1932 гъэм къалъхуащ КъБР-м 
щIыхь зиIэ и артисткэ Срыкъуэ 
ХьэмщIасэ.

1934 гъэм къалъхуащ химие 
щIэныгъэхэмкIэ доктор, профес-
сор, КъБР-м щIэныгъэхэмкIэ 
щIыхь зиIэ и лэжьакIуэ Ибрэхьим 
Хьэм зэт.

1942 гъэм къалъхуащ техникэ 
щIэныгъэхэмкIэ доктор, 
КъБКъУ-м и профессор, 
ЩIДАА-м и академик Сэбаншы 
Хъусен.

1966 гъэм къалъхуащ КъБР-ми 
КъШР-ми щIыхь зиIэ я артисткэ 
Шэрджэс Iэсият.

Дунейм и щытыкIэнур
«pogoda.yandex.ru» сайтым 

зэритымкIэ, республикэм пшэр 
техьэ-текIыу щыщытынущ. Хуа-
бэр махуэм градус 28 - 29-рэ, 
жэщым градус 18 - 20 щыхъунущ. 
ЩIым и малъхъэдис щы ты-       
 кIэм балли 5-кIэ зихъуэжынущ.

Къытхэхъуащ
Вэсэмахуэ республикэм къы-

щалъхуащ сабий 18: 10-р хъы-
джэбз цIыкIущ, 8-р щIалэщ. 

Дыгъуасэ - сабий 16: 10-р хъы-
джэбз цIыкIущ, 6-р щIалэщ. 

Бадзэуэгъуэм зэрыщIидзэрэ 
щIыналъэм дунейм къыщы-
техьащ сабий 200, илъэсым и 
пэщIэдзэм щегъэжьауэ 4576-рэ. 

хуэдэ унэтIыныгъэ къыхэпх-
ми емылъытауэ, сыт щы-
гъуи зыкъыпщIагъэкъуэ-
нущ, уи зэ фIэкIри утыку 
къип хьэ нымкIэ сэбэп къып-
хуэхъунущ. Мыбы ще джэ-
хэр грант зэпеуэхэм щыто-
кIуэ, технологиещIэхэр зэ-
халъхьэ, дунейм зра-
гъэужь. 

КъБКъУ-р 
къызэрыпщыхъум 
нэхърэ нэхъ лъэщщ

Урысейм и Топ-100: 
 КъБКъУ-р къэралым и 
еджапIэ нэхъыфIу 100-м 
ящыщщ! Ар егъэджэны-
гъэм и фIагъыр зэрылъа-
гэм и щы хьэтщ. Мыбы хэтщ 
институти 9, академиеу 1, 
колледжу 4. Университе-
тым къыща гъуэтынущ тех-
нархэми, гу ма нитариехэми, 
IэпэIэсэхэми, спортсменхэ-
ми я IэщIагъэр! Уигу ирихь 
унэтIы ныгъэр къыхэх къу-
дей!

Урысей псом щыщ сту-
денту 20000-м щIигъу, ха-
мэ къэрал 40-м къикIа 
ныбжьы щIэу 2000 щоджэ! 
КъБКъУ-м гъащIэр «къы-
щокъуалъэ», зэшыгъуэ 
 хъунукъым!

Абы къыщызэрагъэпэщ 
форумхэм къыщызэхуос 
щIэ ныгъэлIхэр, хьэры чэ -
ты щIэхэр, политикхэр, щэн-
хабзэм и вагъуэхэр! 

УпщIэ псомкIи еджапIэ 
нэхъыщхьэм и приёмнэ 
комиссэм зыхуэвгъазэ 
 хъунущ: +7 (8662) 42-27-79. 
Ар мэлажьэ: блыщхьэ-
щэбэт махуэхэм, сыхьэти 
9:00-18:00-хэм къриубы-
дэу.

ХэщIапIэр: Чернышевс-
кэм и уэрам, 173                                    
(КъБКъУ-м и корпус нэ-
хъыщхьэ).

Зыгъэхьэзырар
ШЭРIУЖЬ Даянэщ. 

Дунейм 
щыхъыбархэр

Курыт еджапIэр къэбуха нэужь, адэкIэ уи щIэныгъэм 
щыхэбгъэхъуэн еджапIэр къыхэпхыныр гъащIэм и зы 
Iыхьэ нэхъыщхьэщ, къалэн инщ. Бэрбэч Хь. М. и цIэр 
зезыхьэ Къэбэрдей-Балъкъэр къэрал университетыр 
цIыхум и зыужьыныгъэмкIэ, лъэ быдэкIэ гъащIэм 
 хэувэнымкIэ, студентыгъуэ дахэ иIэнымкIэ егъэджэ-
ныгъэ IуэхущIапIэ лъэщщ. Абы студентхэм къащы-
пэплъэр иджырей мардэхэм тету щIэныгъэ зрагъэ-
гъуэтын къудейкъым, атIэ академическэ Iуэху бгъэ-
дыхьэкIэр, иджырей Iуэху зехьэкIэхэм я купщIэр, 
 студент зэкъуэ шыныгъэ нэсым и IэфIагъыр щызэ-
хэухуэна университет щэнхабзэ телъыджэщ. ЩIэны-
гъэм IэщIагъэлI Iэзэ узэрищIыр, курсым щIэсхэр игъа-
щIэ псокIэ ныбжьэгъу зэрызэхуэхъур флъагъуну 
 фыхуей? Абы щыгъуэм Къэбэрдей-Балъкъэр къэрал 
университетым фы щIэ тIысхьэ!



«Махуэкум» и къыдэкIыгъуэр 
зыгъэхьэзырар

 КЪАНЫКЪУЭ Анфисэщ.

№82 (24.988) 2026  ГЪЭМ  БАДЗЭУЭГЪУЭМ  И  9 3
Сабиигъуэр  цIыхум
и  хьэмтетыгъуэщ

Зи гъащIэр щIэныгъэм
щхьэузыхь хуэзыщIа

ЗэныбжьэгъуитIым 
я хъыбар

Интернет напэкIуэцI 
мыхъумыщIэхэм щахъумэ

Къэхутэныгъэ 
телъыджэ

Ди лъэхъэнэм и 4-5-нэ лIэщIыгъуэхэм я 
зэ пылъыпIэм, Урым пащтыхьыгъуэр щы-
зэпкърыхужым ирихьэлIэу, псэуащ Гипа-
тие цIыхубз телъыджэр (370 - 415 гъэхэм). 
Ар математикэмкIэ, астрономиемкIэ, фи-
лософиемкIэ щIэныгъэрылажьэу щытащ, 
математикэм и профессор Александрий-
скэ Теон ипхъут.

ГИПАТИЕ и теплъэкIи, и дуней тетыкIэкIи, и 
хьэлкIи цIыхубз дахэу, гуакIуэу щытащ. 
Уеблэмэ тхьэIухудт.

Гипатие и адэр Александрие библиотекэм 
щылажьэрт, щыпсэурти, и пхъур тхылъ бжы-
гъэншэхэм къаухъуреихьу къэтэджащ. Теон 
и пхъум сыт хуэдэ щIэныгъэ и лъэныкъуэкIи 
зэрызригъэужьыным хэту, езым ищIэр хъы-
джэбзым бгъэдилъхьащ. Япэ дищу къыхэд-
гъэщынщи, Гипатие александрие щIэны-
гъэрылажьэхэм я иужь дыдэу къыщIэкIащ… 
Абыи тхыдэ щхьэхуэ иIэщ.

Дунейм, хьэршым я зэхэлъыкIэр къитIэ-
щIыну пщэрылъ зыщищIыжат пщащэм. И зэ-
манри, къарури, гъащIэри щIэныгъэм щхьэу-
зыхь хуищIыну мурад ищIри, Гипатие зэи 
дэкIуакъым, быни иIакъым, еджэным зи гур 
хуэкъабзэ гъэсэн и куэдти, абыхэм ядэла-
жьэу псэуащ.

Гипатие илъэс 20 хъууэ арат мусейоным 
егъэджакIуэу къыщащтам! ЩIэныгъэшхуэ 
зыбгъэдэлъ пщащэ Iущыр мыгувэу дуней 
псом цIэрыIуэ щыхъуащ, неоплатонизмэм и 
философиемрэ математикэмкIэ иригъэ-
кIуэкIа къэхутэныгъэхэмкIэ. Гипатие и цIэр 
Европэмрэ Азиемрэ щызэхахати, цIыхубз те-
лъыджэм деж я щIэныгъэм щыхагъэхъуэну 

хъуапсэу щIалэгъуалэ бжыгъэншэхэр къа-
кIуэрт.

Ауэрэ, чыристан диныр Мысырым нэсащ. 
ЗэрытщIэщи, диныр цIыхухэм IэщэкIэ къра-
гъащтэу арат а зэманым. Езы Гипатие зэ-
рыщIэныгъэрылажьэм къыхэкIыу, фIэщхъу-
ныгъэр къищтэфакъым, зытекIуэдэжари 
аращ. Гипатие итха тхылъхэри яхэту, Алек-
сандрие библиотекэм щIэлъа тхыгъэ бжы-
гъэншэхэм мафIэ щIадзэри, чыристан ди-
ным и лэжьакIуэхэм ягъэсауэ щытащ. Язы-
ныкъуэ щIэныгъэлIхэм, тхыдэджхэм зэры-
хуа гъэфащэмкIэ, Гипатие и гъэсэн гуэрым 
итхьэлэжауэ аращ, диным и лэжьакIуэхэм 
псэууэ яIэрыхьэмэ, лIэкIей къыхуагупсысы-
нути. Ауэ, закъуэтIакъуэми жаIэ, цIыхубзыр 
диным итхьэкъуа, Кирилл Александрийскэм 
игъэIуща гупым яIэрыхьэу, гущIэгъуншэу 
яукIауэ. Гипатие и хъыбархэр нобэм къэсы-
нутэкъым, абы теухуахэр и гъэсэнхэм ямыт-
хыжатэмэ. 

Ар цIыху гуапэу, щабэу, Iущу щытауэ жаIэ-
жырт абы иригъэджахэм. Уеблэмэ, Алексан-
дрийскэ библиотекэм мафIэ щIадзауэ щи-
сым, щIэныгъэлIхэр зэбгрыжырт, загъэпщ-
кIурт. Ауэ Гипатие и щхьэ къыфIэмыIуэхуу, 
тхылъхэр мафIэм къыхихыну библиотекэм 
щIэлъэдат.

Гипатие хьэршым и зэхэлъыкIэр джыным 
телажьэу щытащ, икIи, зэрыхуагъэфащэм-
кIэ, ЩIым и орбитэр хъурей мыхъуу, хъурей 
хэ шауэ зэрыщытыр япэу къэзыхутар аращ, 
ауэ а къэхутэныгъэр хэIущIыIу ищIыну хунэ-
сакъым. Гипатие щаукIам илъэс 45-рэ хъууэ 
арат.

Бдзэжьеящэмрэ пингвинымрэ я 
зэныбжьэгъугъэ телъыджэм щы-
мы гъуазэ Бразилием щыпсэу къы-
щIэкIынкъым. Диндим зыфIаща 
пингвиным илъэс къэс километр 
мини 8 зэпичурэ Бразилием щып-
сэу и ныбжьэгъу бдзэжьеящэм деж 
лъагъунлъагъу кIуэуэ щытащ илъэс 
бжыгъэкIэ.

ЖОАО Перейрэ де Соузэ, илъэс 71-
рэ хъу цIыхухъум, 2011 гъэм Рио-де-
Жанейрэ и псы Iуфэм деж пингвин 
цIыкIу къыщигъуэтат. Ар шхын щхьэ-
кIэ лIэрт, щIыдагъэм зэщIицIэлати, и 
нэр игъаплъэртэкъым, зищIысыр зэ 

1945 гъэм США-м и ВВС-м и кхъухьлъатэзехуэ Кауфман Джеймс 
Китайм и щхьэщыгум иту телъыджэ гуэр къилъэгъуащ. ТIас-
хъэщIэхым иригъэкIуэкIа къэхутэныгъэхэр щызэхитхыкIыжым 
къыхигъэщащ Сиань къалэм нэхъ и Iэхэлъахэу, Циньлин къур-
шыщхьэм щимэ абрагъуэ иту къызэригъуэтар. Ар, пэж дыдэу, 
абрагъуэт - метр 300 и лъагагът!

МЫСЫР щимэхэм я щэхур алъандэрэ къызыхуэмытIэщIа археолог-
хэмрэ щIэныгъэлIхэмрэ я фэр пыкIат а хъыбарыр хэIущIыIу щыхъуам.  
Ки тайм щыIэ щимэр мывэ хужьым къыхэщIыкIат, и щыгум гъущIым 
ещхь гуэр къытолыдыкI, Хеопс и пирамидэм нэхърэ тIукIэ нэхъ 
 лъагэщ… НэгъуэщI хамыщIыкIыу, а къатIэщIа мащIэри зэуэзэпсу 
ягъэбзэхащ. Кхъухьлъатэзехуэм и тхыгъэр кIуэдащ, Китайм и уна-
фэщIхэм щимэм теухуауэ зы тхыгъэ кIапи къахуэмытIэщIу нобэм 
къэсащ. КъищынэмыщIауэ, а щIыпIэр къахухьащи, жыжьэрэ-гъунэ-
гъуу убгъэдагъэхьэркъым. 

Арами, псалъэр пхуэубыдын?! Мывэ лъабжьэм щIожри, къур-
шыжьхэм къапожэкI ар, псым хуэдэу. 

1912 гъэм Китайм сондэджэр лъагъуэшхуэ кIуэцIрыкIыу щытащ. А 
лъагъуэр щимэ бжыгъэншэхэмкIэ блэкIырт. Шродер Фред жыхуаIэр 
гъуэгугъэлъагъуэу яхэтт а чэруанхэми, здрикIуэ щIыналъэхэм щи-
лъагъу телъыджэхэм ятетхыхьыну фIэфIт. Мис а щIалэм и едзы-
гъуэхэр хэIущIыIу къэхъуащ 1963 гъэм. 

КъызэрыщIэкIымкIэ, Шродер япэ дыдэу щимэхэр къыщилъэгъуам , 
а щIыпIэм щыпсэухэм еупщIащ ахэр зищIысымрэ зыухуахэмкIэ. «А 
щимэхэр мы щIыпIэм илъэс мини 5-м щIигъуауэ итщ, зыухуахэри ма-
фIэр къызыпылъэлъ благъуэхэм тесу уафэм къеха цIыху хужьхэрщ! 
Ар ди лъэпкъым IуэрыIуатэу нобэм къихьэсащ, ди пасэрей тхы-
лъыжьхэми ярытщ», - къатащ жэуап. 

Пэжу, китай IуэрыIуатэм зэрыжиIэмкIэ, пасэрей цIыхум пхъэщ-
хьэмыщхьэ, хадэхэкI хисэу, тхэфу, и гупсысэр къиIуэтэфу щыта-
къым. Ахэр цIыхухэм къезыгъэщIар уафэм къехахэрщ. ЗэрыжаIэм-
кIэ, ахэр ЩIым щылIэжри, щIалъхьэжащ. Къапщтэмэ, Китайм щы-
Iэщ кхъэлэгъунэ телъыджэхэр, а лъэпкъым и щэнхабзэм зыкIи 
къытемыхьэ щIыкIэкIэ ухуарэ хьэдэхэр щыщIалъхьэжауэ, тхыгъэ 
гуэрхэр ямыцIыху тхыбзэкIэ тедзауэ. 

Австрием щыщ щIэныгъэлI Хаусфорд Гарфит щыIащ Шэнси щIы-
налъэм и щIыпIэ щэхухэм икIи 100-м щIигъу пирамидэхэр къибжащ. 
Сыт хуэдизу унафэщIхэм ямыгъэпщкIуами, Китайм и щимэхэр 
спутникхэм траха сурэтхэм къощ. ГурыIуэгъуэщ Щимэ Хужьым 
щэхушхуэхэр зэрихъумэр, а къэралым къыIэрыхьа щIэныгъэхэмкIи 
гуэшэну зэрымыпIащIэр. 

Апхуэдэ гупсысэм тетщ щимэ телъыджэхэр къыщагъуэта 
Мысырым, Франджым, Японием, Урысейм я щIэныгъэлIхэр. Абы 
пэж гуэр хэлъу къыщIэкIынущ… А ухуэныгъэхэр зэрызэтралъхьа 
щIыкIэр иджыри къэс къызыгурымыIуа дэ сыткIэ тхуэгъэлэжьэну 
абыхэм яхъумэ щэхухэр?

Сабийр дунейм къызэрытехьэу, игъащIэ псокIэ игъэ-
зэщIэну къыпэщылъ лэжьыгъэм нэхърэ нэхъыбэ 
 ху зэфIокI. Аращ щIэныгъэлIхэм иджыблагъэ къа-
пщытар. 

НЫБЭМ илъыху сабийм нэху илъагъуркъым, бауэркъым. 
Анэм бынжэкIэ епхарэ, и Iэпкълъэпкъым зиужьын папщIэ 
зыхуэныкъуэ псори абыкIэ езыр-езыру къыIэрыхьэу хохъуэ. 
Ныбэрылъыр дунейм къызэрытехьэу псоми зехъуэж…

И анэм и ныбэм къикIа нэужь, сабийм и япэрей дунеягъэ 
дакъикъэм къриубыдэу езыр-езыру мэбауэу, и жьэр зэтрех-
ри, мэкIий, анэм и бгъэм зэрыщIэфын хуейр къыгуроIуэ. 
Эволюцэр къапщтэмэ, абы илъэс мелуан бжыгъэ ихьын 
х уеящ, ауэ ар, зэчийм хуэдэу, сабийм къыдалъху. ЩIэны-
гъэлIхэм зэрыжаIэмкIи, цIыхум илъэсищэ къигъэщIами, а 
зэман пычыгъуэм къриубыдэу хуэлэжьынукъым сабий 
къалъ хуагъащIэм зы дакъикъэм ищIэм хуэдиз! 

Япэ секунди 10-м къриубыдэу сабийр япэ дыдэ мэбауэ. 
Ныбэм илъыху абы и тхьэмбылхэр зэи бэуакъым, лэжьа-
къым, дунейм къызэрытехьэу зызэIуихыу аращ. Тхьэм-
былым алъандэрэ ита псыр къокIри, сабийм жьы жьэдешэ. 
Абдежщ ар япэ дыдэу щыкIийри щыгъри. Куэдым я гугъэщ 
апхуэдэхэм деж сабийр шынауэ е гужьеяуэ гъыуэ. Ауэ ар 
пэжкъым. КъалъхуагъащIэхэр щIэгъыр – я тхьэмбылым 
жьы макIуэ, зызэIуехри, лэжьэн щIидзэу аращ. Сабийр нэхъ 
ину нэхъыбэрэ гъыху, тхьэмбылми нэхъыфIу зызэIуех. 

Секунди 10-30-хэм гум и лэжьэкIэм зехъуэж. Нэхъапэм 
лъыр бынжэмкIэ лэжьамэ, зыхуей псори абыкIэ къыIэрыхьа-
мэ, бынжэр паупщIри, гум езыр-езыру лъыр кърихуэкIын, 
зэригъэкIуэн щIедзэ. ЩIыху-плъыжьыфэу дунейм къытехьа 
сабийм и щIыфэр тхьэмбылыфэ мэхъу, лъышэм (кисло-
родым) Iэпкълъэпкъым зэрызриубгъуам и нэщэнэу. Дакъи-
къэ ныкъуэм къриубыдэу гум и лэжьэкIэм зихъуэжыныр ме-
дицинэ и лъэныкъуэкIэ фIэщщIыгъуей гуэрщ. 

Секунд 30-60-м деж сабийр мэкIий, бынжэр иджыри мэ-
лажьэ. А дакъикъэм къриубыдэу, сабийм игъащIэ псокIэ 
къыхуэсэбэпыжыну лъы ткIуэпсхэмрэ железэхэмрэ бын-
жэмкIэ къыIэрохьэ. Аращ бынжэр занщIэу памыупщIмэ 
щIэнэхъыфIыр. 

Псом нэхърэ нэхъ гъэщIэгъуэныжращи, сабийм и анэр 
ецIыху. Абы ещIэ анэм и мэр, и гум и къеуэкIэр, ецIыху и ма-
къыр. Ар ныбэм илъыху зыхищIащ а псори. Абы къыхэкIыу, 
сабийр дунейм къытехьа нэужь, япэ сыхьэтым анэм бгъэда-
мыхмэ нэхъыфIщ. НэгъуэщI мыхъуххэми, и ныбэм дакъи-
къэ зыбжанэкIэ трагъэлъыпхъэщ, и анэр щIыфэкIэ зы-
хищIэн папщIэ. 

А псори псынщIэ дыдэу къэхъуу къыпщохъу, гу лъыптэх-
хэркъым, къапщтэмэ. Ауэ а дакъикъэм хэлъщ эволюцэр 
илъэс мелуан бжыгъэкIэ зэлэжьа Iуэхугъуэ нэхъыщхьэр. 
Аращ лъхугъэр телъыджэу къыщIалъытэри. 

Дзэлыкъуэ районым гуэдзэн егъэ-
джэныгъэмкIэ и IуэхущIапIэм ще кIуэ-
кIащ гъэмахуэм сабийхэмрэ ныбжьы-
щIэхэмрэ я шынагъуэншагъэр къызэ-
гъэпэщыным теухуа зэIущIэ. 

РАЙОНЫМ и администрацэм и уна-
фэщIым и къуэдзэ КъуэщIысокъуэ Iэсият 
курыт еджапIэхэм я унафэщIхэм щIаIущIа 
Iуэхум тепсэлъыхьыну кърагъэблэгъащ 
КъБР-м ЩIалэгъуалэм я IуэхухэмкIэ и ми-
нистерствэм социально-профилактикэ лэ-
жьыгъэхэмкIэ и къудамэм и IэщIагъэлI, 
«Киберпатруль» клубым и унафэщI Куш-
бокъуэ Тамерлан. Ар тепсэлъыхьащ сабий-
хэмрэ ныбжьыщIэхэмрэ интернетым зы-
щIи мышэн, абы илъ джэгукIэ шынагъуэ-
хэм димыхьэхын папщIэ балигъхэр 
 наб дзэ губдзаплъэу зэрыщытыпхъэм, ба-
лигъыпIэ имыувахэм интернетыр хуит 
яхуэпщI зэрымыхъунум, атIэ адэ-анэхэмрэ 
егъэджакIуэхэмрэ ахэр зэрыхьэ напэ-
кIуэцIхэр къапщытэн зэрыхуейм. Сабийр 
зыгъэжэкъуэнкIэ хъуну интернет джэгу-
кIэм е дзыхь зыхуэпщI мыхъуну напэ-
кIуэцIхэм ихьэу гу лъатэ хъужыкъуэмэ, 

егъэджакIуэхэм ящIэн хуейр, Iуэхум хэ-
кIыпIэ къызэрыхуагъуэтынур ягуригъэ-
Iуащ IэщIагъэлIым. Ар зытепсэлъыхьахэм 
ятеухуа упщIэхэр иратащ курыт еджа-
пIэхэм я унафэщIхэм, езыхэм я еплъы-
кIэхэри жаIащ, я школхэм интернетым, 
компьютерым, телефонхэм теухуауэ щыIэ 
щы ты кIэр, зрихьэлIэ гугъуехьхэр къа-
гъэлъэ гъуащ. 

КъуэщIысокъуэ Iэсият жиIащ гъэмахуэ 
зыгъэпсэхугъуэхэм ирихьэлIэу школа кIуэ-
хэр интернетым зэмыплъыпхъэ ще мып-
лъыным теухуауэ лэжьыгъэхэр ирагъэ-
кIуэкIын зэрыхуейр, курыт еджапIэхэм я 
унафэщIхэр а Iуэхум теплъэкъукI зэрымы-
хъунур. 

ЗэIущIэм хэтахэм ягъэбелджылащ ба-
дзэуэгъуэмрэ шыщхьэуIумрэ къриубыдэу 
ныбжьыщIэхэмрэ сабийхэмрэ интернет 
напэкIуэцI мыхъумыщIэхэм щыхъумэным-
кIэ къагъэсэбэпыну мардэхэр. Сабийхэр 
щIэщыгъуэ ящыхъуну Iуэхухэм хагъэты-
нущ, адэ-анэхэр курыт еджапIэхэм къра-
гъэблагъэурэ я бынхэм теухуауэ епсэлъэ-
нущ. 

ГЪУЭТ Синэ. 

Гъэм и хуабэгъуэр къы-
зэрысу, Iэщыр къуршы-
лъэ щIыпIэхэм нахусы ны р 
бгырыс лъэпкъхэм лIэ-
щIы гъуэкIэрэ къадекIуэкI 
Iуэхугъуэщ. 

А ЩIЫКIЭМ тетущ Кавказ 
Ищхъэрэм щыпсэухэм Iэ-
мал зэрагъуэтыр щIы уэ-  
п сым и плъыфэ зэмы лIэу-
жьыгъуэу губгъуэхэм, мэ-
зылъэ жьэгъухэм, бгыщхьэ 
тафэхэм къыщыкI удз зэ-
мылIэужьыгъуэхэм къат 
къэ уа тыр зэгъуэкIыу къа-
гъэ сэбэпынымкIэ. 

А зэблэхъукIэм ипкъ итущ 
гъэрэ щIырэ щызэхэкI гъат-
хэпэ мазэм къыщыщIэдза-
уэ Iэщыр тафэм зэрырагъэ-
хьэр, гъэмахуэ хуабэм ири-
хьэлIэуи къуршхэм гъунэгъу 
зэрыхуащIыр. 

АтIэми, тхыдэм щыщ 
 хъужа зэман блэкIахэмкIэ 
деплъэкIыжмэ, бгылъэ 
хъупIэ хэм Iэщыр нахусы-
ным гу гъуехьышхуэ пылъу 
щытащ, гъуэгуанэ жыжьэм 

зыщрихьэлIэ псышхуэхэм 
лъэмыж щIагъуэ зэры те-
мылъам, и кIыхьагъкIэ лъ э-
пощ хьэ поун шэу зрикIуэ 
 хъун гъуэгу тэмэм зэры щы-
мыIам къы хэкIыу. 

Къэбэрдей-Балъкъэрым 
ВетеринариемкIэ и управ-
ленэм хъыбар зэрыдигъэ-
щIамкIэ, 2026 гъэм рес-
публикэм и гъэмахуэ 
 хъу пIэхэм щыхъуакIуэ Iэ-
щыш хуэм я бжыгъэр, псори 
зэхэту, мин 30,2-м нэблэ-
гъащ, мэлрэ бжэну итыр 
мин 62-м нызэрохьэс, шыуэ 
щыхагъэпщыр мини 4,6-м 
щыщIигъуащ. А псори 
 ирагъэзэгъащ щIыуэ гектар 
мин 30-м щIигъум. IэщIа-
гъэлIхэм къызэралъытэм-
кIэ, мы къедбжэкIахэр  
гъэмахуэ лъэ хъэ нэм яш-
хын и лъэны къуэкIэ къы-
зыхуэтыншэу къы зэ гъэпэ-
щынымкIэ яри к ъу нущ. 
Мыд рейуэ къы хэд гъэ щын-
щи, щIымахуэ Iус къы-
зытрах мэкъупIэхэм, псори 
зэхэту, гектар мини 8-м 

нэблагъэ къызэщIау бы-            
дэ. 

Къущхьэхъум Iэщыр да-
хун ипэ, дэтхэнэми узынша-
гъэ и лъэны къуэкIэ я Iуэху 
зыIутыр ветеринархэм зра-
гъэщIащ, здэ кIуам жэщ-
ма хуэ ямыIэу щы щIап лъы-
кIы нымкIи я лэ жьыгъэр 
щы зэгъэуIуащ.

Гъэмахуэ хъупIэхэм Iуэху-
гъуэ псори щызэтеублэным, 
а хэр зэрыщекIуэкIым лъы-
гъуэзэным ехьэлIауэ рес-
публикэм щызэхашащ а 
лэжьыгъэм пыщIа IэнатIэ-
хэр зэзыгъэуIуж штаб. Къу-
щхьэхъур къыщагъэсэбэп 
мазэхэм ипэ бгылъэ щIы-
пIэхэм удэзыш гъуэгухэр 
къагъэщIэрэщIэжащ, ток  
кIапсэхэр зэпащIэжащ, Iэб-
гъэхэм тесхэм я псэукIэр 
зыгъэтынш Iуэху хэр щра-
гъэкIуэкIащ. 

Гъэм и жэпуэгъуэр иухыху 
Iэщыхъуэхэр Къущхьэхъум 
итынущ. 

 КЪУМАХУЭ Аслъэн. 

IуплъэгъуэкIэ къыбгурымыIуэу те-
плъаджэт. 

Перейрэ де Соузэ ар и унэм ихьри 
игъэкъэбзащ, тхьэмахуэкIэ бдзэ-
жьей иригъэшхыу, кIэлъыплъу и деж 
щIигъэсащ. Къару къыхыхьэжащ, 
зэрыубыдыжащ жиIэри, пингвиныр 
псым хигъэтIысхьэжыну ар хы Iуфэм 
ихьа щхьэкIэ, цIыхухъум и хьэщIэм 
зыкъринэри, иджыри мазэ 11-кIэ 
щIыпIэ хуабэм щыIащ. И чэзур 
къэсщ, псэущхьэм и цы щабэр текIщ, 
нэхъ ткIийуэ къытекIэри, мис итIанэщ 
зыщигъэбзэхыжар. 

Пэжу, де Соузэ абы есати, хуабжьу 
игу къеуат ныбжьэгъу къыхуэхъуа, 
мылылъэ жыжьэм щыщ пингвиныр 
Антарктидэм зэрыкIуэжар. 

Илъэс дэкIыу, Диндим Бразилием 
къыщигъэзэжам, цIыхухэм зэра-
гъэщIэгъуэнур къахуэщIэртэкъым! 
Абдеж щыщIидзэри, пингвиным 
илъэс къэс къытригъазэурэ цIыху-
хъум деж щыIэрт бадзэуэгъуэ мазэм 
щыщIэдзауэ мазае хъуху. Ар зи нэгу 
щIэкIахэм яIуэтэж Диндим ажалым 
къыIэщIэзыха и ныбжьэгъум гу щи-
мыхуэжу, дэнэ кIуэми иужь имы кIыу 
зэрыщытар. Апхуэдэ телъы джэ зэи 
зыми илъэгъуатэкъыми, псоми 
ягъэщIагъуэрт. 

Езы Перейрэ де Соузэ жиIэрт: «Си 
быным хуэдэу фIыуэ солъагъу Дин-
дим. Быдэу си фIэщ мэхъу езыри 
къы зэрысхуэгумащIэр. Сыту жы-
пIэмэ, сэ нэмыщI зы цIыху зыбгъэди-
гъэхьэркъым икIи зригъэIусэркъым. 
ХьэщIапIэ къыщысхуэкIуахэм деж ар 
си куэщIым илъу мэжей, зызегъэ-
гъэпскI, си Iэгум йошхыкI, нэгъуэщI 
зыгуэр къыбгъэдыхьэмэ - йодзакъэ». 

Бжьыхьэ кIасэ хъуху

Гъэмахуэ хъупIэхэм

ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), 
Нэужьокъуэ Заирэ (2, 4-нэ нап.), 

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

«Спартак-Налшык» (Налшык) - «Севастополь» (Се-
вастополь) - 3:2 (1:0). Налшык. «Спартак» республикэ 
стадион. Бадзэуэгъуэм и 4-м. ЦIыху 538-рэ еплъащ. 

Судьяхэр Герасимов (Новгород Ищхъэрэ), Аброси-
мов, Головченкэ (тIури Дон Iус Ростов щыщщ).

«Спартак-Налшык»: Къумыкъу, Пириев, КIэдыкIуей, 
Гирзишев, Гъуэгузокъуэ, Пекъу (Селяев, 80), ХьэцIыкIу 
(Болэтокъуэ, 86), Черкесов (Iэпщацэ, 80), Хьэшыр, Ибра-
гимов (Кертанов, 86), Лысенкэ (ЛIуп, 30). 

«Севастополь»: Вертиев, Абзалилов (Исаев, 71), 
 Алиев З., Потапов, Шахтиев, Алиев Б., Дугу (Гречкин, 
89), Зубавленкэ (Супрун, 89), Максимов (Степанович, 
71), Иванов, Рубан (Гевлич, 62).

Топхэр дагъэкIащ: Пекъум, 14 (1:0). ХьэцIыкIум, 52 
(2:0). Ивановым, 64 (2:1). Селяевым, 81 (3:1). Ивановым, 
90+4, пенальтикIэ (3:2).

Дагъуэ къыхуащIащ: Алиев Б.
Джэгум къыхахуащ: Алиев Б. (57-нэ дакъикъэм).
УРЫСЕЙ Федерацэм футболымкIэ и етIуанэ лигэм и 

«Б» дивизионым и Япэ гупым щекIуэкI зэхьэзэхуэм и япэ 
къекIуэкIыгъуэр «Спартак-Налшыкым» иухащ Къры -
мым къикIа командэхэр зэкIэлъхьэужьу щыхигъэщIауэ. 
ТхьэмахуитI ипэкIэ бжыгъэшхуэкIэ зытекIуа Луганск и 
«Заря»-м щэбэт блэкIам кIэлъигъэкIуащ зэпеуэм щы-
пашэ «Севастополь»-ри.

ПСК-р зэпеуэм зэрыхэкIыжам и зэранкIэ зэрымы-
джэгуа тхьэмахуитIым къриубыдэу ди щIалэхэм ягъэ-
кIуэдакъым къащта тегушхуэныгъэр. Ди жагъуэ зэры-
хъунщи, алъандэрэ абыхэм яхэтыжтэкъым япэ диви-
зионым зыкъыщызыгъэлъагъуэ «СКА-Хабаровск»-м 
ирагъэблэгъа Блий Елдаррэ зэкIэ здэкIуэнур мынаIуащэ 
Кенжев Маликрэ. АрщхьэкIэ а щхьэусыгъуэр зэран 
 хуэхъуакъым «Спартак-Налшыкым» зэтеува джэгукIэ 
дахэм пищэнымкIэ.

Зэхьэзэхуэм щыпашэ «Севастополь»-м щэбэтым ап-
хуэдизу лъэщу ди щIалэхэм ебгъэрыкIуэн щIадзати, 
хьэщIэхэм ар зэрызэтраIыгъэфар зэман кIэщIкIэщ. 
ЕпщыкIуплIанэ дакъикъэр екIуэкIыу арат Пекъу Ислъам 
ди командэр япэ щригъэщам.

АдэкIи налшыкдэсхэм я ебгъэрыкIуэныгъэ лъэщхэр 
къагъэтIэсхъакъым. АрщхьэкIэ бжыгъэр щагъэбэгъуэ-
фар загъэпсэхуу къихьэжа иужькIэщ. 52-нэ дакъикъэм 
ХьэцIыкIу Амур Iуэхур 2:0-м нигъэсащ, ЛIуп Ислъам 
 кърита топыр Iэзэу дигъэкIри. 

Мыгъэрей зэхьэзэхуэм етIуанэу къызэрыхагъащIэр 
«Севастополь»-м и футболистхэм ягу техуакъым. Куэдрэ 
къэхъурт абыхэм топджэгум и хабзэр къыщызэпауд.         
Апхуэдэхэм ящыщ зым Алиев Бекхъан хуабжьу шына-
гъуэу Черкесов Iэдэм жьэхэпкIащ, фэбжь хьэлъэ ири-
тыным зымащIэ фIэкIа имыIэжу. Дауи, абы напIэзы пIэм 
дагъуэ къыхуащIащ. Бекхъан нэхъ Iеижу къы зэ щIэп-
лъэри, судьям хуэмыфащэ ирипэсащ икIи джэгум зы-
къыхригъэхуащ.

Хьэлэмэтращи, зы футболисткIэ зэрынэхъыбэр 
 «Спартак-Налшыкым» къигъэсэбэпакъым. Уеблэмэ, а 
щытыкIэм игъэбэлэрыгъащ, текIуэныгъэр я Iэрылъхьэу 
къригъэлъытэри. ХьэщIэхэм гулъытэншэу ар къагъэ-
накъым икIи къаруушхуэкIэ ипэкIэ кIуатэри, бжыгъэр           
2:1-м хуагъэкIуащ. 

Ди щIалэхэм къаруушхуэ халъхьэн хуей хъуащ джэгур 
я текIуэныгъэм хуагъэкIуэн папщIэ. 81-нэ дакъикъэм 
 Селяев Амырхъан аргуэру топитIкIэ налшыкдэсхэр япэ 
щригъэщам гурыIуэгъуэ хъуат иджы очкоищыр зэ-
раIэрылъхьэр. АрщхьэкIэ Севастополь къалэм къикIа-
хэри тыншу зызытынухэм ящыщтэкъым. Джэгум къыху-
щIагъуа зэманым абыхэм пенальти къалэжьащ икIи 
Ивановым ар Iэзэу игъэзэщIащ. Зэхьэзэхуэм щыпа шэм 
афIэкIа къаруи зэмани къыхуэнэжатэкъым зы очко нэхъ 
мыхъуми къригъэлыну щIэбэныну. 

Арати, зэпеуэм бжьыпэр щызыIыгъыр 3:2-уэ хигъэ-
щIарэ и джэгукIэфIыр зэрызэтеувар нэрылъагъуу «Спар-
так-Налшыкым» зэхьэзэхуэм и япэ Iыхьэ кърихьэ лIащ. 
Ди щIалэхэм щэбэт кIуам «Севастополь»-м и гъуэм 
 дагъэкIащ иджыри къэс щыIа зэIущIэ 13-м къыхуда-
гъэкIам и ныкъуэм хуэдиз. Дыщыгугъынщ адэкIи нэ-
хъыфIыж я Iуэхухэр хъуну. 

Иджы щыгъуазэ фыхуэтщIынщ Урысей Федерацэм 
футболымкIэ и етIуанэ лигэм и «Б» дивизионым и Япэ 
гупым щекIуэкI зэхьэзэхуэм и зи чэзу джэгугъуэм къри-
кIуа бжыгъэхэм: «Победа» (Хасавюрт) - «Ростов-2» (Дон 
Iус Ростов) - 2:2, «Нефтяник» (Избербаш) - «Чайка-М» 
(Песчанокопскэ) - 1:2, «Нарт» (Черкесск) - «Кызылташ» 
(Бахъчисарай) - 1:0, «Дружба» (Мейкъуапэ) - «Рубин» 
(Ялтэ) - 2:2, «Астрахань» (Астрахань) - «Заря» (Луганск) 
- 1:2, «Динамо-2» (Мэхъэчкъалэ) - «Шахтёр» (Донецк) - 
1:1. 

Зэхьэзэхуэм и япэ къекIуэкIыгъуэр иухащи, иджы 
 командэхэм тхьэмахуищкIэ загъэпсэхунущ. Бадзэуэ-
гъуэм и 25-ращ абыхэм зэпеуэм щыпащэнур. А ма хуэм 
«Спартак-Налшыкым» Къэбэрдей-Балъкъэрым и къа-
лащхьэм къыщригъэблэгъэнущ Кърымым щыщ ар -
гуэру зы командэ – Ялтэ и «Рубин»-р. Гъуэзэджэт, абыи 
адрейхэм Налшык къащыщыщIар я натIэ хъуатэмэ. 

ХЬЭТАУ  Ислъам.

Тхуэугъурлыщ Кърымым
      къикIхэр

Урысей ФСБ-м и управленэу КъБР-м щыIэм, Урысей 
МВД-м и ВОГОиП-м, КъБР-м щыIэ МВД-м я лэжьа-
кIуэхэм зэщIыгъуу къэлъыхъуэныгъэхэр ирагъэ-
кIуэкIыу, къыщIагъэщащ илъэс 37-рэ зи ныбжь, гъу-
нэгъу щIыналъэхэм я зым щыщым шынагъуэнша-
гъэмкIэ органхэм я лэжьакIуэм и удостоверенэ нэп-
цIыр къызэригъэсэбэпыр. 

УГОЛОВНЭ Iуэху къаIэтащ УФ-м и УК-м и 327-нэ ста-
тьям и 3-нэ Iыхьэм ипкъ иту. Хабзэм къызэригъэу -
вымкIэ, апхуэдэ щIэпхъаджагъэ зылэжьар зы илъэсым 
нэскIэ ягъэтIыс.

Тхылъ нэпцI къигъэсэбэпырт

Урысейм и къалащхьэм 
илъэс зыбжанэ хъуауэ ще-
кIуэкI «Черкес ФМ-м и ва-
гъуэхэр» концерт иныр тхьэ-
махуэ кIуам Налшык къалэ, 
Театр ЩхъуантIэм, щекIуэ-
кIащ. Адыгэ щэнхабзэмрэ 
гъуазджэмрэ зи зэфIэкIкIэ 
зыгъэбей уэрэджыIакIуэ-
хэр, къэфакIуэхэр, пшына-
уэхэр щызэхыхьэ мы уты-
кур къызэрызэрагъэпэщрэ 
илъэси 5 мэхъу. Ар пIалъэ 
кIыхькъым, а зэманым 
 къриубыдэу «Черкес ФМ-м 
и вагъуэхэр» концертыр 
адыгэ гъуазджэм и къэхъу-
гъэ нэхъыщхьэ хъуащ. Абы 
зэрешалIэ икIи зэрегъэубыд 
адыгэу дунейм тетыр. Гъэ 
къэс хамэ къэралхэм щыщ 
ди лъэпкъэгъу зэчиифIэхэр 
къыхашэ, «вагъуэщIэхэр» 
къытхузэIуах. Ар нэхъыжь-
хэм пщIэ щагъуэт, нэхъы-
щIэхэр щагъэгушхуэ утыкущ  
жыпIэмэ, ущыуэнукъым. 

КОНЦЕРТЫМ и къызэгъэ-
пэщакIуэр Къэбэрдей-Балъ-
къэр, Ингуш республикэхэм 
щIыхь зиIэ я артист, режис-
сер, продюсер цIэрыIуэ Хьэ-
цей Тимурщ. Мы гъэм ар зэи 
хуэмыдэжу дахэ, щIэщыгъуэ, 
гухэхъуэ хъуат, сыт щхьэкIэ 
жыпIэмэ, япэу ди щIына-
лъэм, хэкум щекIуэкIырт. 

Урысейм ис лъэпкъ зэмы-
лIэужьыгъуэхэр гъуазджэмрэ 
щэнхабзэмрэ зэрызэрипхыр, 
зэкъуэшхэр нэхъри зэрызэ-
къуигъэувэр иджыри зэ наIуэ 
къищIащ мы пшыхьым. Кон-
цертым хэтащ адыгэ эс т ра-
дэм и вагъуэ нэхъ цIэрыIуэ-
хэр, Кавказ Ищхъэрэм хыхьэ 
щIыналъэхэм я уэрэд жыIа-
кIуэхэр. Пшыхьым дунейпсо 
мыхьэнэ зэриIэр щIигъэ бы-
дэу, IэгуауэшхуэкIэ утыкум 
кърагъэблэгъащ Тыркум 
щыщ ди нэхъыжьыфI, уэрэд-
жыIакIуэ, жылагъуэ лэжьа-
кIуэ Къущхьэ Догъэн. Жу 
Жансурэт и уэрэдыр, Тыркум 
щыпсэу ди лъэпкъэгъухэм 
яхъумар, езы Догъэн зэхуи-
хьэсыжахэм ящыщхэр жи -
Iащ а пщыхьэщхьэм икIи зэ-
къуэшитI зэхуэныкъуар зэры-
гъуэтыжам хуэдэу, ар ха-
гъэфIыкIыу Iэгу хуеуащ. 
Пшы хьым хэтащ Кавказ Ищ-
хъэрэ федеральнэ щIына-
лъэм хыхьэ хэгъэгу псоми я 
цIыхубэ артист, Урысейм 
 щэнхабзэмкIэ щIыхь зиIэ и 
лэ жьакIуэ Нэхущ Чэрим, 
 КъБР-м, Адыгейм, КъШР-м, 
Ингушым, Осетие Ипщэм, 
Аб хъазым я цIыхубэ артист 
Сокъур Ольгэ, Урысей Феде-
рацэмрэ Абхъаз Республи-
кэмрэ щIыхь зиIэ я артист, 
Адыгейм и цIыхубэ артист 
Нэхей Тамарэ, КъБР-м и цIы-
хубэ артист, Ингуш Республи-
кэм щIыхь зиIэ и артист 
Хъыжь рокъуэ СулътIан, Къэ-
бэрдей-Балъкъэрым, Къэрэ-
шей-Шэрджэсым, Адыгейм 
щIыхь зиIэ я артист, Шэшэн 
республикэм и цIыхубэ артист 

Дэ, адыгэм, ди хабзэр аращ

Гъуазджэ

Апэнэс Астемыр, КъБР-м 
щIыхь зиIэ и артист Бэрбэч 
Аскэр, КъБР-м щIыхь зиIэ и 
артист Бэч Азэмэтрэ Рена-
тэрэ, КIыщхэ Ислъамрэ Ка-
ринэрэ, АР-м щIыхь зиIэ и ар-
тистхэу Теркъул Астемыррэ 
Иуан БетIалрэ, Нэхущ Рустам, 
ГъукIэ Ислъам, ТхьэкIумащIэ 
Аслъэн, Дау Аминэ, ГъукIэ 
Анатолэ, Абазэ Баринэ (Иор-
дание), Хьэтыхъу Вадим, Шо-
къум Мурат, Жанкишиев 
 Эльдар, ЦокIыл Азэмэт, Бо-
зоркинэ Беллэ, Адыгей Рес-
пуб ликэм щыщ «Ашэмэз» уэ-
рэд жыIакIуэ гупыр, «Кабар-
динка» къэрал академическэ 
ансамблыр, «Мэзгуащэ» къэ-
факIуэ гупыр, «Терские каза-
ки» ансамблыр, Абхъазым 
къикIа «Гунба» гупыр. 

УэрэджыIакIуэхэмрэ къэ-
факIуэхэмрэ нэмыщI, кон-
цертым хэтащ пшынауэ лъэ-
рызехьэхэмрэ абыхэм я Iэ-
загъыр зыхэзылъхьэ щIалэ-
гъуалэмрэ. Адыгэ пшынэр 
ягъэ бзэрэбзащ Къуэдз Iэбу-
бэчыр, Сэхъу Хьэсэн, Хьэ-
пажэ Заудин сымэ, пшынэ 
макъым уафэр къигъачэу, 
иджырей гъэIукIэр кърагъэ-
кIыу чэзууэ нэхъыжьхэр зэ-
рыс утыкум къихьащ Що -
джэн Алан (Сирие), Лыджыдэ 
Алий (КъБР), Дарокъуэ Рами 
(Иордание), Гырбэ Саид (Со-
чи) сымэ. 

Пшыхьыр нэфIэгуфIэу ира-
гъэкIуэкIащ КъБР-м щIыхь 
зиIэ и артистхэ Гумэ Маринэ, 
УФ-м и цIыхубэ артист Бе-
резин Владимир, АР-м щIыхь 
зиIэ и журналист ТIэш Свет-
ланэ сымэ. Къэрал утыкур 
зыгъэбжьыфIэ Березиным и 
макъыр Театр ЩхъуантIэм 
щы зэхэпхыну гухэхъуэт, 
адыгэ бзэ къабзэр жьакIуэу 
сыт хуэдэ утыкуи изыхьэф 
Маринэ и макъыр гум нэ сырт, 

лъэпкъыбзэм и къулеягъыр 
нэхъри зыгъэбей кIэмыргуей 
псэлъэкIэр игъэбзэрабзэрт 
ТIэш Светланэ. 

Концертым кърихьэлIащ 
Тыркум, Сирием, Иорданием, 
Израилым, Америкэм къикIа 
ди лъэпкъэгъухэр, Москва, 
Санкт-Петербург щыпсэууэ 
къэ кIуэжахэр куэд хъурт. А 
псом къищынэмыщIауэ, Хьэ-
цей Тимур и жэрдэмкIэ, Чер-
кесскрэ Мейкъуапэрэ дэсхэм 
автобус яхухихат, жэрдэм 
зиIэхэр къэкIуэнуи, гупу зэры-
Iыгъыу къеблэгъахэри, я ма-
шинэхэмкIэ къэкIуахэри ма-
щIэтэкъым. Краснодар, Став-
рополь крайхэм, Осетие Ищ-
хъэрэ - Аланием щыщ 
адыгэ хэми зыкърагъэхьэ-
лIащ. А махуэм Дунейпсо 
Адыгэ Хасэм и ГъэзэщIакIуэ 
гупым хэтхэм я зэIущIэр 
екIуэ кIати, абы хэта псори, 
ДАХ-м и тхьэмадэ Сэхъуро-

къуэ Хьэутий я пашэу, щыIащ. 
IуэхуфI екIуэкIым иIэ мы-

хьэнэр къилъытэри, ДАХ-м и 
ЩIыхь тхылъымрэ дамыгъэ 
нэхъыщхьэмрэ Сэхъурокъуэ 
Хьэутий яхуигъэфэщащ ди 
нэхъыжьыфI Къущхьэ До-
гъэн, Iуэхур къызэзыгъэпэща 
Хьэцей Тимур, илъэситху 
 хъуауэ адыгэ концертыр езы-
гъэкIуэкI урыс щIалэ Березин 
Владимир. 

Хьэутий къыщыпсалъэм 
жиIащ ДАХ-м и лIыкIуэу, къэ-
рал, щIыналъэ 14-м къикIа -
хэр къызэрыкIуар. Тхьэмадэм 
фIы щIэ ин яхуищIащ адыгэ 
концерт иныр гъэ къэси къы-
зэзыгъэпэщ Хьэцей Тимури 
абы къыдэIэпыкъуу къыкъуэт 
псоми. 

Къэбэрдей-Балъкъэрым 
щы зэдэпсэу зэш лъэпкъи-
тIым я зэхущытыкIэм наIуэ 
 техъуэу Хьэутий и гъусэу 
 утыку къихьа, КъБР-м ЦIыхум 

я хуитыныгъэхэмкIэ и упол-
номоченнэу щыIэ Зумакулов 
Борис жиIащ нэри псэри 
пфIэзыхьэху адыгэ зэ хы-
хьэшхуэр Кавказ Ищхъэ рэм и 
курыхыу къалъытэ Къэбэр-
дей-Балъкъэрым къызэ ры-
щы зэрагъэпэщар гуапэ лей 
зэрыщыхъур, мамырыгъэм-
рэ зэгурыIуэныгъэмрэ щыIэ-
ным кIэ мы Iуэхуми сэ бэ пы-
нагъ къызэрыпэкIуэнур. 

«Черкес ФМ-м и вагъуэхэр» 
концертыр зэрекIуэкIа илъэ-
ситхум хабзэ хуэхъуащ «зи 
 вагъуэр къыщIэнагъащIэ» 
цIыху утыку къихьэныр. Ар 
къызэгъэпэщакIуэхэм я деж-
кIэ лъапIэщ, сыт щхьэкIэ 
 жы п Iэмэ, Iуэхур зытеухуэжар 
зэ фIэкI зиIэхэр къэхутэнырщ, 
зи щIалэгъуэхэр тегъэгуш хуэ-
нырщ, куэдкIэ узыщыгугъ 
 хъунухэм защIэгъэкъуэнырщ. 
Мы гъэм апхуэдэ пщIэр лъа-
гъэсащ Динарт Темыркъан. 

Абы кIахэ псэлъэкIэмкIэ жи-
Iащ «Къазбэч» уэрэдыр.

Утыкум ита дэтхэнэ зыми 
цIыхубэм я гукъыдэжыр къи-
Iэту, я гум щыз ищIу, я адыгэ-
псэр игъэушэу уэрэд жиIащ. 
ЦIыхубэм фIыуэ ялъэгъуа 
уэрэдхэм нэмыщIи, концер-
тым щIэуэ ятхахэр къыщы-
Iуащ. А пщыхьэщхьэм фIы-
щIэ псалъэ куэд хужаIащ 
 концертыр зыхуей хуэзэу 
къызэзыгъэпэща Хьэцей Ти-
мур. Адыгэ макъамэр зигу 
къэкIахэми, уэрэджыIакIуэ 
нэхъ щIалэхэр зэзыгъэцIы-
хуахэми, хэгъэгу зэмылIэу-
жьыгъуэхэм щыпсэууэ а пщы-
хьэщхьэм зэхуэзахэми ягу 
зэрыхэхъуар къыпхуэ мы лъы-
тэным хуэдизщ. Концертыр 
щыщIидзэ дакъикъэм къы-
щIидза уэшхышхуэм зыкIи 
нэхъ фагъуэ ищIакъым адыгэ 
пшыхьыр. Жьауэхэмрэ уэшх 
зыпхымыкI фэилъхьэгъуэ 
 пIащIэхэмкIэ зыщахъумэн я 
гу гъа щхьэкIэ, уэшхым и 
 гугъэр нэгъуэщIт - абы ину 
икIи кIыхьу къешхыну мурад 
ищIат. Пшыхьым и кIэухым 
гъэмахуэ уэшхым щIагъуэу 
игъэшынэ зэрыщымыIэр нэ-
рылъагъу хъуащ. Жьауэри 
къафIэмыIуэхужу, къэтэджа-
уэ цIыхухэр къафэрт, джэ-
гурт, уэрэдхэм дежьурт. 

Хьэцей Тимур адыгэ щэн-
хабзэм, Урысейм и гъуазджэ 
IэнатIэм хэлъхьэныгъэ ин 
зэрыхуищIыр, лъэпкъ зэмы-
лIэужьыгъуэхэм, къэрал зэ-
хуэмыдэхэм я зэхуаку щэнха-
бзэ лъэмыж зэрыщиухуэр 
къы хагъэщащ концертеплъ-
хэм. А псори хуэкIуэжырт ма-
хуэ къэс я Iэпэгъу «Черкес 
ФМ» радиом гурэ псэкIэ зэ-
рыщыгуфIыкIым. 

Фигу къэдгъэкIыжынщи, 
Тимур и жэрдэмкIэ къызэ-
Iуиха «Черкес ФМ» лъэпкъ 
радиор адыгэ дунейм Iулыдж 
ин щызиIэ IуэхущIэу зэфIэу-
ващ. Уеблэмэ хамэ къэрал 
куэдым щикъухьа адыгэхэр 
нэхъри зэрипхыжу, адыгэ-
бзэм и IэфIагъыр игъэнаIуэу, 
адыгэ хабзэм и купщIэр тху-
зэпкърихрэ лъэпкъ макъамэ 
дахэм дыщIигъэдэIуу ди гъа-
щIэм щыщ Iыхьэ хъуащ.

Радиом лэжьэн зэрыщIи-
дзэрэ цIыху мин бжыгъэхэр 
къыдихьэхащ, къэрал куэдым 
къыщацIыхуащ, иджырей 
 радиор зыхуэдэр цIыхубэм 
наIуэ ящищIащ. «Черкес 
ФМ»-м и эфирым къыщыIу 
уэрэдхэм нэмыщI, «Адыгэ ха-
бзэм» щхьэхуэу щытопсэ-
лъыхь. 

Иджырей телефон зыIыгъ-
хэм я Iэпэгъущ «Черкес            
ФМ»-р. Ар телефоным тет 
гуэдзэнщи, нэгъуэщI щIы-
пIэхэм адыгэ уэрэдхэр къы-
щыплъыхъуэу, абы зэман 
теб гъэкIуадэу щымыту, жэщ-
махуэм и сыт хуэдэ сыхьэти 
къызэIухи, щызэхэпхынущ. 

Тхыгъэри  сурэтхэри
ДАРИЙ  Дахэнур  ейщ.

Командэхэр

«Севастополь»
«Шахтёр»
«Ростов-2»
«Нарт»
«Кызылташ»
«Спартак-Налшык»
«Дружба»
 «Победа»
«Рубин»
«Нефтяник»
«Заря»
«Ангушт» 
«Астрахань» 
«Динамо-2» Мх
«Чайка-М» 

